
Shkurtime 

AKBN Agjencia Kombëtare për Burimet Natyrore

AKBPM Agjencia Kombëtare e Barnave dhe Paisjeve Mjekesore

AKM Agjencia Kombëtare e Mjedisit

ASGM Nxjerrje artizanale e arit në shkallë të vogël (Artisanal and small-scale gold miting) 

BAT Teknologjitë më të mira në dispozicion (Best Available Technology) 

BEP Best Environmental Practices – Praktikat më të mira mjedisore

BREF Dokumenta Reference të BAT

CLP Rregullorja (EC) No. 1272/2008 mbi klasifikimin, etiketimin dhe paketimin e substan-
cave dhe përzierjeve 

CLRTAP Konventa e Ndotjes Ndërkufitare të Ajrit në Distancë të Largët (Convention on Long-
range Transboundary Air Pollution)

CoP Konferenca e Palëve të Konventës

DPD Drejtoria e Përgjithshme e Doganave

DPM Drejtoria e Përgjithshme  e Metrologjisë

FSHN Fakulteti i Shkencave Natyrore 

IPEN International POPs Elimination Netëork

ISUV Instituti i Sigurisë Ushqimore dhe Veterinarisë

IShMPU Inspektorati Shtetëror i Mjedisit, Pyjeve dhe Ujërave 

ISHP Instituti i Shëndetit Publik

MEI Ministria e Energjisë dhe Industrisë

MIA Vlerësimi fillestar i Minamatës (Minamata Initial Assessment)

MM Ministria e Mjedisit

MPEE Mbetjet e pajisjeve elektrike e elektronike

MSH Ministria e Shëndetësisë

PB Produkt biocid

PIC Prior Informed Consent - Pëlqimi Paraprak i Informuar

PRTR Pollutant Release and Transfer Register – Regjistri i Shkarkimit dhe Transferimit të 
Ndotësve - RTSHN

QGTK Qendra e Grumbullimit dhe Trajtimit të Kimikateve (te rrezikshme)

REACH Rregullorja (EC) No 1907/2006 e Parlamentit Evropian dhe e Këshillit e dt. 18.12.2006 
mbi regjistrimin, vlerësimin, autorizimin dhe kufizimin e kimikateve

RSH Republika e Shqipërisë

RTSHN Regjistri i Shkarkimit dhe Transferimit të Ndotësve (PRTR)

SHGJSH Shërbimi Gjeologjik Shqiptar

TMD Teknologjitë më të Mira në Dispozicion (BAT)

UT Universiteti i Tiranës

VKM Vendim i Këshillit të Ministrave





Hyrje
Mërkuri është një metal i rëndë që ndodhet në natyrë. Ekspozimi ndaj mërkurit mund të 
ndikojë zhvillimin neurologjik të fetusit dhe nivele të larta të mërkurit në gjak janë lidhur 
me ulje të pjellorisë, dëmtim të trurit dhe nervave dhe sëmundje të zemrës te të rriturit. 
Mërkuri i lëngët avullon lehtësisht, duke u transportuar në distanca të largëta, ku edhe 
mund të depozitohet. Ai bioakumulohet në zinxhirin ushqimor, vecanërisht në organizmat 
ujore, duke përbërë problem serioz për sigurinë ushqimore. Edhe në përqëndrime të ulëta 
mërkuri përbën rrezik për shëndetin dhe mjedisin. Ndërkohë që shkarkimet e mërkurit për 
shkaqe natyrale, si psh vullkanet, janë të pakontrollueshme, qëllimi i Konventës së Mina-
matës është kontrolli i burimeve antropogjenike të mërkurit.

Konventa e Minamatës mbi mërkurin e ka marrë emrin nga Minamata, qytet në Japoni, ku 
në vitet ’50 ndodhi një incident me pasoja të rënda për shëndetin dhe mjedisin për shkak 
të shkarkimeve të ujërave industriale të ndotura me metilmërkur në gjirin e Minamatës dhe 
detin Shiranui, Japoni. Si rezultat i konsumit të peshkut dhe produkteve të tjera detare, ku 
metilmërkuri bioakumulohet, mijëra njerëz vuajtën nga helmim i rëndë, më shumë se 1700 
prej tyre vdiqën apo vuajtën paaftësi e keqformime të rënda. 

Ky incident dhe raste të tjera të ngjashme përbënë arësyen e nisjes së përpjekjeve për një 
marrëveshje ndërkombëtare për të mbrojtur shëndetin dhe mjedisin nga efektet e mërku-
rit.

Konventa e Minamatës u adoptua nga Konferenca e të Plotfuqishmëve më 10 tetor 2013 në 
Japoni, pas diskutimit në pesë sesione të Komitetit Negocijues Ndërqeveritar. Konventa e 
Minamatës, këtej e tutje Konventa, hyri në fuqi në dt. 16 gusht 2017.  

Shqipëria e firmosi Konventën e Minamatës mbi mërkurin më 09.10.2014, çka është sank-
sionuar nëpërmjet  VKM nr. 663, datë 08.10.2014 që miratoi në parim këtë Konventë. Në 
kuadër të projektit të Vlerësimit fillestar të Minamatës Shqipëria synon të përshpejtojë 
përgatitjet për ratifikimin e Konventës së Minamatës dhe përmbushjen e detyrimeve që 
rrjedhin nga ky ratifikim.

Ky raport konsiston në identifikimin dhe vlerësimin e legjislacionit ekzistues përkatës dhe 
në vlerësimin e kapaciteteve ekzistuese në vend për adresimin e detyrimeve të Konventës 
dhe në identifikimin  e mangësive që duhet të adresohen para ratifikimit.



Vlerësimi i legjislacionit shqiptar ekzistues lidhur me zbatimin 
e Konventës së Minamatës  dhe identifikimi i mangësive
Konventat kimike ndërkombëtare 

Shqipëria e ka firmosur Konventën e Minamatës mbi mërkurin më 09.10.2014.

Konventa e Roterdamit, Konventa e Bazelit dhe Konventa e Stokholmit janë ratifikuar nga 
Kuvendi i Shqipërisë me anë të ligjeve përkatës, në pajtim me nenin 122 të Kushtetutës 
së Shqipërisë, po ashtu është ratifikuar Konventa e Ndotjes Ndërkufitare në Distanca të 
Largëta të Ajrit (CLRTAP ) dhe pesë protokolle të saj. Dy protokolle të tjera të CLRTAP janë 
në procedurë të ratifikimit - Protokolli për ndotësit e qëndrueshëm organik (NOQ), dhe 
Protokolli mbi metalet e rënda.

Përafrimi i legjislacionit të Bashkimit Evropian në legjislacionin shqiptar 
për kimikatet

Kohët e fundit Shqipëria ka përafruar në një masë të madhe legjislacionin e BE-së mbi kimi-
katet, duke përfshirë REACH dhe CLP. Detyrimi i Shqipërisë për përafrimin e legjislacionit 
shqiptar mbi mjedisin me BE rrjedh nga neni 108 i Marrëveshjes së Stabilizim Asociimit 
ndërmjet Bashkimit Evropian dhe Shqipërisë. Legjislacioni i kimikateve i miratuar kohët e 
fundit është dhënë më poshtë:

- Ligji Nr 27/2016, dt 17.03.2016 Mbi menaxhimin e kimikateve;

- Vendimi i Këshillit të Ministrave Nr 488, dt. 29.6.2016 “Mbi klasifikimin, etiketimin 
dhe paketimin e kimikateve;

- Vendimi i Këshillit të Ministrave Nr 489, dt. 29.6.2016 “Për miratimin e listës së 
substancave me rrezikshmëri shumë të lartë (SVHC) dhe kriteret për përfshirjen e 
substancave në listën SVHC, dhe i lëshimit të autorizimit të kushtëzuar për vazhdi-
min e përdorimit të SVHCs”;

- Vendimi i Këshillit të Ministrave Nr 665, dt. 21.9.2016 “Për eksportin dhe importin 
e kimikateve të rrezikshme”.

Është përgatitur gjithashtu draft- VKM “Mbi kufizimet në prodhimin, vendosjen në treg dhe 
përdorimin e kimikateve dhe artikujve të rrezikshëm”.

Në Planin Kombëtar për Integrimin Evropian 2016-2020, miratuar me VKM Nr. 74, datë 
27.1.2016, si pjesë e përafrimit të legjislacionit shqiptar me acquis communautaire për kim-
ikatet, është parashikuar miratimi i Rregullores (EC) Nr 1102/2008 të Parlamentit Evropian 
dhe Këshillit “Mbi ndalimin e eksporteve të mërkurit metalik dhe komponimeve të caktu-
ara dhe përzierjeve të mërkurit dhe për ruajtjen e sigurt të mërkurit metalik”. Me qenë 
se ka tashmë një propozim të ri për një rregullore të BE mbi mërkurin, i cili do shfuqizojë 
Rregulloren (EC) Nr 1102/2008, qëndrimi i Shqipërisë është që të shkojë për versionin më 
të fundit.

Informacion mbi legjislacionin tjetër relevant lidhur me kimikatet në të gjitha fazat e ciklit 
të jetës mund të gjendet në Profilin Kombëtar të Menaxhimit të Kimikateve, përditësim i 
vitit 20121. 

1  http://www.chemicals.al/doc/profili_kombetar_2012.pdf 



Metodologjia e ndjekur për analizën e legjislacionit shqiptar lidhur me 
Konventën e Minamatës

Struktura dhe metodologjia e këtij vlerësimi të legjislacionit shqiptar ekzistues në lidhje me 
zbatimin e Konventës u mbështet në dokumentin e IOMC2 – “Struktura dhe Përmbajtja që 
sugjerohet për Raportin e Vlerësimit fillestar të Minamatës” 3,  dhe në “Listën e NRDC për 
autoritetet ligjore për të zbatuar Konventën e Minamates mbi Mërkurin4”.

Për çdo nen të Konventës është përgatitur një tabelë, ku vendosen së bashku dhe krahaso-
hen kërkesat e Konventës me legjislacionin përkatës në fuqi në Shqipëri. Në rreshtin e fun-
dit të çdo tabele është bërë një koment / konstatim në legjislacionin përkatës, se në çfarë 
shkalle ajo përmbush kërkesat e Konventës (dhe draft Rregullores së BE për mërkurin) dhe 
mangësitë që mbeten. Tabelat përkatëse janë dhënë tek Shtojca 1 e këtij raporti. Përmbled-
hja e gjetjeve të analizës së legjislacionit shqiptar përkatës që lidhet me Konventën e Mina-
matës është dhënë më poshtë.

Përmbledhja e gjetjeve të analizës së legjislacionit shqiptar që lidhet me 
zbatimin e Konventës së Minamatës dhe rekomandimet përkatëse

Gjetjet e analizës së legjislacionit shqiptar përkatës lidhur me Konventën e Minamatës 
janë përmbledhur më poshtë. Këto gjetje dhe rekomandimet për plotësimin e mangësive 
të identifikuara janë renditur sipas nenit përkatës, ndërsa analiza e detajuar për çdo nen 
mund të gjendet tek Shtojca 1 e këtij raporti, siç u përmend më sipër.

Neni 3 – Burimet e furnizimit dhe tregtia e mërkurit
Nuk dihen miniera ekzistuese ose të reja mërkuri primar ose rezerva të mërkurit ose kom-
ponimeve të mërkurit që tejkalojnë 50 tonë/vit, apo furnizime me mërkur që gjenerojnë 
rezerva që kalojnë 10 tonë/vit në Shqipëri. Ky është një pohim paraprak, që duhet të kon-
firmohet nga inventari i mërkurit.

Disa kërkesa ligjore që lidhen me importin dhe eksportin e mërkurit dhe disa komponimeve 
të mërkurit mbulohen nga ligji Nr. 10 277, dt. 13.05.2010 mbi aksesimin e Shqipërisë në 
Konventën e Roterdamit “Mbi procedurën e pëlqimit paraprak të informuar për disa kimi-
kate të rrezikshme dhe produkteve për mbrojtjen e bimëve në tregtinë ndërkombëtare” 
dhe nga VKM Nr. 665, dt. 21.09.2016 “Mbi importin dhe eksportin e kimikateve të rrezik-
shme”.

Ligji Nr. 27/2016, dt. 17.03.2016 “Mbi menaxhimin e kimikateve” planifikon përgatitjen dhe 
miratimin e rregullave për ndalimin e eksportit të mërkurit metalik, komponimeve dhe disa 
përzierjeve të mërkurit, për ruajtjen e sigurt të mërkurit metalik, si dhe kritereve specifike 
për ruajtjen e mërkurit metalik të konsideruar si mbetje. Këto rregulla e kritere do për-
gatiten në përputhje me Rregulloren e propozuar të Parlamentit Evropian dhe Këshillit mbi 
mërkurin dhe që zhvleftëson Rregulloren (EC) Nr. 1102/2008 dhe në përputhje me kërkesat 
e Konventës.

Neni 4 – Produktet me mërkur të shtuar
Përsa i përket pjesës I të shtojcës A të Konventës “Produktet me mërkur të shtuar”, që ka 
të bëjë me përfundimin e prodhimit, importit ose eksportit të produkteve që përmbajnë 

2  Inter-Organization Programme for the Sound Management of Chemicals
3  UNDP: Minamata Initial Assessment Report- suggested structure and content, May 2016. 
4  https://www.nrdc.org/sites/default/files/int_15101301a.pdf



mërkur, në Shqipëri ekzistojnë disa dispozita mbi përmbajtjen e mërkurit në bateri e aku-
mulatorë tek VKM Nr. 866, dt. 04.12.2012 “Mbi bateritë, akumulatorët dhe mbetjet e tyre”.

Disa dispozita që lidhen me komponentët elektrike që përmbajnë mërkur dhe llampat 
fluoreshente përmbahen në VKM 957, dt. 19.12.2012 “Për mbetjet nga pajisjet elektrike 
dhe elektronike”. Këto kërkesa lidhen kryesisht me menaxhimin e mbetjeve të këtyre për-
bërësve, që përfshin etiketimin e duhur dhe promovojnë zëvendësimin e metaleve të rënda 
me alternativa të përshtatshme.

Ministria e Mjedisit ka përgatitur një draft VKM “Për kufizimet në prodhimin, vendosjen në 
treg dhe përdorimin e disa kimikateve dhe artikujve të rrezikshëm”, i cili përafron plotësisht 
shtojcën XVII të Rregullores 1907/2006 REACH. Ky draft Vendim do miratohet së shpejti. 
Në shtojcën 1 të këtij drafti, kapitulli 1: “Lista e substancave të ndaluara dhe të kufizuara”, 
përfshihen komponime të mërkurit, kryesisht produkte biocide, si dhe mërkuri në pajisje 
matëse, si termometra, manometra, etj. (shiko tek Shtojca 1 e këtij vlerësimi, për nenin 4).

Pesticidet (produktet për mbrojtjen e bimëve) përpara se të importohen apo vendosen në 
treg në Shqipëri i nënshtrohen procesit të regjistrimit. Lejohen të regjistrohen në Shqipëri 
vetëm pesticide me lëndë aktive që lejohen të përdoren në BE. Një situatë e ngjashme 
është për produktet biocide, legjislacioni mbi të cilat është nën rishikim. Megjithatë, një 
ndalim i qartë i pesticideve dhe biocideve që përmbajnë mërkur, në mënyrë të ngjashme 
me atë që kërkohet nga Konventa dhe Rregullorja e Parlamentit Europian dhe e Këshillit mbi 
mërkurin që shfuqizon Rregulloren (KE) Nr 1102/2008, mund të jetë pjesë e masave ligjore 
për zbatimin e Konventës.

Në lidhje me pjesën II të Aneksit A “Produktet me mërkur të shtuar “ mbi masat që duhen 
marrë për heqjen graduale nga përdorimi të amalgamës së dhëmbëve, nuk u gjet asnjë 
legjislacionin në fuqi në Shqipëri mbi amalgamën e dhëmbëve. Bazuar në rezultatet e in-
ventarit të mërkurit, është e nevojshme përgatitja e dispozitave për heqjen graduale nga 
përdorimi të amalgamë dentare. Në varësi të rezultateve të inventarit, si minimum, mund 
të merren në konsideratë masat e parashikuara nga Rregullorja e propozuar e Parlamentit 
Europian dhe e Këshillit për Mërkurin që shfuqizon Rregulloren (EC) Nr 1102/2008, që janë 
përdorimi i amalgamës së dhëmbëve vetëm në formë të kapsuluar dhe që klinikat detare 
të pajisen me ndarësit e amalgamës për të mbajtur dhe për të mbledhur mbetjet e amal-
gamës që përmbajnë mërkur.

Sipas ligjit 27/2016, dt. 17.03.2016 “Mbi menaxhimin e kimikateve”, rregullat për redukti-
min e mërkurit në produkte do përgatiten në përputhje me Rregulloren e propozuar të Par-
lamentit Europian dhe Këshillit mbi mërkurin që shfuqizon Rregulloren (KE) Nr 1102/2008 
dhe sipas kërkesave të Konventës.

Neni 5 – Proceset e prodhimit ku përdoret mërkuri ose komponimet e mërkurit
Ligji Nr. 10448, dt. 14.7.2011 “Mbi lejet e mjedisit” përcakton masa për lejimin e proceseve 
të disa grupeve të aktiviteteve ndotëse, masa të projektuara për të parandaluar, ose, ku 
kjo nuk është e mundur, për të reduktuar emetimet nga këto aktivitete në ajër, ujë e tokë, 
përfshirë masat lidhur me mbetjet.

Shqipëria planifikon të përgatisë aktet përkatëse ligjore dhe planin kombëtar të veprimit 
për mërkurin duke adresuar dispozitat e listuara më sipër dhe kërkesat e tjera të kësaj Kon-
vente, duke përfshirë edhe ndalimin e çdo përdorimi të mërkurit në këto procese industria-
le (Shtojca B) për të përmbushur të gjitha detyrimet e Konventës lidhur me të tilla procese 
sipas nenit 5.



Neni 7 – Nxjerrja artizanale e arit në shkallë të vogël 
Nuk njihet në Shqipëri nxjerrja artizanale në shkallë të vogël e arit, apo legjislacion i lidhur 
me të.

Neni 8 - Emetimet
Ligji nr. 10448, dt. 14.7.2011 “Për lejet mjedisore”, i rishikuar, përcakton masa për lejimin 
e funksionimit të grupeve të caktuara të aktiviteteve ndotëse, masa që janë projektuar për 
të parandaluar ose reduktuar emetimet në ajër, ujë dhe tokë nga aktivitete të tilla, duke 
përfshirë masat në lidhje me mbetjet. Sipas ligjit për lejet mjedisore, operatorët industrialë 
kanë detyrimin për të monitoruar dhe raportuar emetimet mjedisore të aktiviteteve të tyre 
në bazë të kushteve të përcaktuara në lejen përkatëse të mjedisit. Neni 5 i këtij ligji para-
shikon përgatitjen e teknologjive më të mira disponibël (BAT) në gjuhën shqipe në bazë të 
dokumenteve të references të BE për BAT (BREF) ose dokumentave të tjera të referencës 
për aktivitetet specifike në vend.

Shqipëria ka ratifikuar Konventën mbi Ndotjen Ndërkufitare të Ajrit në Distanca të Largëta 
CLRTAP dhe ka transpozuar pjesërisht Rregulloren e Këshillit dhe Parlamentit Evropian EC/ 
166/2006 mbi Regjistrin Evropian të Shkarkimeve dhe Transferimit të Ndotësve, ndrysh-
uar me Rregulloren 596/2009. Në kuadër të këtyre angazhimeve ndërkombëtare, si dhe në 
kuadër të projektit IPA 2013 “Asistencë Teknike për Formimin e Institucioneve të Ministrisë 
së Mjedisit në Zbatimin e Acquis Mjedisor dhe të Klimës (IBECA)”, do të prodhohet një draft 
Udhëzim Ministror mbi BAT për prodhimin e çimentos dhe industritë e tjera.

Sipas pikës 8 të nenit 8 të Konventës, në takimin e parë të Konferencës së Palëve të Kon-
ventës do adoptohen teknikat më të mira në dispozicion / praktikat më të mira mjedisore 
(BAT / BEP) duke marrë parasysh çdo ndryshim mes burimeve të reja dhe ekzistuese të ren-
ditura në Shtojcën D të Konventës (termocentralet me qymyr, boilerat industriale me qymyr, 
proceset e shkrirjes dhe pjekjes së metaleve me ngjyra, djegia e mbetjeve dhe prodhimi i 
çimentos). Këto, së bashku me mbështetjen në përcaktimin e objektivave dhe përcaktimin 
e vlerave kufi të shkarkimeve, do të jetë një ndihmë e madhe për Shqipërinë nga Konventa.

Neni 9 – Shkarkimet
Shqipëria ka legjislacion për adresimin e shkarkimeve të ndotësve. Ligji nr. 10448, dt. 
14.7.2011 “Për lejet mjedisore”, i rishikuar, përcakton masat për lejimin e funksionimit të 
grupeve të caktuara të aktiviteteve ndotëse, masa të projektuara për të parandaluar ose, 
kur kjo nuk është e mundur, për të reduktuar emetimet në ajër, ujë dhe tokë nga aktivitete 
të tilla, duke përfshirë masat në lidhje me mbetjet.

Neni 5 i ligjit 10448, datë 14.7.2011 parashikon përgatitjen e teknologjive më të mira të 
disponueshme (BAT) në gjuhën shqipe në bazë të dokumenteve të referencës të BE për BAT 
(BREF)  ose dokumentave të tjera të referencës për aktivitetet specifike në vend.

Shqipëria ka legjislacion për regjistrin e integruar të shkarkimit dhe transferimit të ndotësve 
PRTR. VKM Nr.742, dt. 9.9.2015 “Për funksionimin dhe menaxhimin e PRTR, dhe miratimin 
e listës së veprimtarive dhe ndotësve që janë subjekt i këtij regjistri ...” përcakton PRTR në 
Shqipëri në formën e një baze të dhënash elektronike për qasje publike.

CoP do të miratojë udhëzime mbi (a) BAT/BEP, duke marrë parasysh çdo ndryshim në mes 
të burimeve të reja dhe ekzistuese dhe nevojat për të minimizuar efektet ndër-media, dhe 
mbi (b) metodologjinë për përgatitjen e inventarëve të shkarkimeve. Këto dokumenta ud-
hëzuese duhet të merren në konsideratë dhe të adoptohen në legjislacionin kombëtar dhe 
normat e shkarkimit. 



Neni 10 – Ruajtja e përkohëshme e mërkurit, përveç mbetjeve të mërkurit, në 
mënyrë të shëndetshme për mjedisin
Sipas Ligjit Nr 27/2016, dt. 17.03.2016 “Për administrimin e kimikateve”, është përcaktuar 
se rregullat për ruajtjen e sigurt të mërkurit metalik do të miratohen nga Këshilli i Mini-
strave.

Rregullat e sipërpërmendura mund të bazohen në udhëzimet për ruajtjen e përkohëshme 
mjedisore të mërkurit dhe komponimeve të mërkurit të destinuara për një përdorim të 
lejuar (për një palë), të cilat do të miratohen nga CoP duke marrë parasysh udhëzimet për-
katëse nën Konventën e Bazelit (pika 3 e Nenit 10 të Konventës).

Neni 11 – Mbetjet e mërkurit
Në ligjin shqiptar Nr. 10 463, dt. 22.9.2011 “Për menaxhimin e integruar të mbetjeve” 
është dhënë përkufizimi i magazinimit të përkohshëm dhe janë dhënë bazat për ruajtjen e 
duhur të përkohëshme të mbetjeve të rrezikshme. Rregullat teknike për ambalazhimin dhe 
etiketimin e mbetjeve të rrezikshme në procesin e grumbullimit, transportit dhe ruajtjs së 
përkohëshme duhet të miratohen me VKM.

Sipas Ligjit Nr 27/2016 “Për administrimin e kimikateve”, është parashikuar që kriteret 
specifike për ruajtjen e mërkurit metalik që konsiderohet si mbetje do të miratohen nga 
Këshilli i Ministrave.

Rregullat për menaxhimin e mbeturinave të mërkurit mund të bazohen në udhëzimet për 
menaxhimin mjedisor të mbetjeve të mërkurit, që do të rishikohen dhe përditësohen nga 
CoP në bashkëpunim të ngushtë me organet përkatëse të Konventës së Bazelit (pika 4 e 
nenit 11 të Konventës).

Neni 12 – Zonat e ndotura
Në Shqipëri ka tashmë bazë ligjore për parandalimin e pikave të nxehta të reja mjedisore, 
si dhe për të adresuar përgjegjësinë për ndotjen, për rehabilitimin e zonave të ndotura 
dhe për shpenzimet. Ligji Nr. 10431, dt. 9.6.2011 “Për mbrojtjen e mjedisit”, sipas parimit 
“ndotësi paguan” përcakton detyrimet dhe përgjegjësitë e prodhuesve të rinj të mbetjeve, 
për të shmangur krijimin e pikave të nxehta të reja nga proceset industriale.

COP-i miraton udhëzime për identifikimin dhe karakterizimin e zonave, duke angazhuar 
vlerësimin e risqeve për shëndetin publik njerëzor dhe për shëndetin mjedisor, mundësitë 
për menaxhimin e risqeve, vlerësimin e përfitimeve dhe kostove dhe vlefshmërinë e rezul-
tateve. Këto udhëzime duhet të merren parasysh kur zhvillohet plani kombëtar i veprimit 
për identifikimin dhe vlerësimin e zonave të ndotura nga mërkuri dhe komponimet e tij dhe 
për menaxhimin e riskut përkatës.

Neni 13 – Burimet dhe mekanizmat financiare
Sa i përket qasjes në burimet financiare në dispozicion nën mekanizmin financiar të Kon-
ventës që nga korriku 2016, me mbështetjen financiare të Fondit Global të Mjedisit (GEF), 
UNDP- Shqipëri ka filluar zbatimin e projektit aktual “Vlerësimi fillestar i Minamatës për 
Shqipërinë”.

Neni 14 – Ngritja e kapaciteteve, asistenca teknike dhe transferimi i teknologjisë
Ekzistojnë dispozita për ngritjen e kapaciteteve në fushat e lidhura me zbatimin e Konventës, 
si mjedisi, kujdesi shëndetësor, por nuk ka legjislacion specifik në Shqipëri për ngritjen e ka-
paciteteve dhe ndihmën teknike për zbatimin e Konventës së Minamatës. Bazuar në vlerësi-



min e kapaciteteve që do të kryhet në kuadër të këtij projekti MIA, do të planifikohet ngritja 
e kapaciteteve në kuadër të Planit të Veprimit të Minamatës.

Neni 16 – Aspekte shëndetësore
Pas rezultateve të inventarit të mërkurit, i cili do të përgatitet në kuadër të vlerësimit fill-
estar të Minamatës (këtij projekti), mund të shfaqet si një nevojë hartimi i një strategjie dhe 
plani përkatës veprimi për të identifikuar dhe për të mbrojtur popullatat në rrezik në lidhje 
me mërkurin dhe komponimet e tij, veçanërisht popullatat vulnerabël; zhvillimi i udhëzi-
meve shëndetësore mbi reduktimin e ekspozimit, vendosja e objektivave për reduktimin e 
ekspozimit ndaj Hg dhe edukimi i publikut do të jenë me vlerë të madhe.

Detyrimet e punëdhënësit për edukimin dhe informimin e punëmarrësve mbi rreziqet pro-
fesionale në vendin e punës dhe për masat parandaluese janë të përcaktuara tashmë me 
Ligjin nr 10237, dt. 18.2.2010 “Për sigurinë dhe shëndetin në punë” dhe VKM mbi agjentët 
kimikë në vendin e punës. Vlerat kufi të ekspozimit për mërkurin dhe komponimet inorgan-
ike të mërkurit dyvalent, duke përfshirë oksidin mërkurik dhe klorurin e mërkurit II (matur 
si mërkur) në vendin e punës janë dhënë në shtojcën I të kësaj VKM.

Edhe pse është krijuar një sistem për edukimin e vazhdueshëm profesional të burimeve 
njerëzore në sistemin e kujdesit shëndetësor, është e nevojshme të forcohen kapacitetet 
institucionale dhe shëndetësore profesionale për parandalimin, diagnostikimin, trajtimin 
dhe monitorimin e risqeve shëndetësore që lidhen me ekspozimin ndaj mërkurit dhe kom-
ponimeve të tij. Ky veprim mund të jetë veçanërisht i nevojshëm në zonën pranë ish-uzinës 
së sodës në Vlorë, ku ndotja mund të jetë ende në nivele të rëndësishme (rezultatet e in-
ventarit të mërkurit mund të konfirmojnë këtë propozim).

Neni 17 – Shkëmbimi i informacionit
Në pikën 1 të nenit 32 “Sistemi i informacionit për kimikatet” të ligjit nr 27/2016 “Për ad-
ministrimin e kimikateve”,  dt. 17.03.2016, ka një dispozitë të përgjithshme për shkëmbimin 
e informacionit me institucionet ndërkombëtare për kimikatet, i cili është i bazuar në dis-
pozitat e marrëveshjeve të ratifikuara nga autoriteti kompetent i Republikës së Shqipërisë.

Legjislacioni lidhur me Konventat e tjera kimike të ratifikuara nga Shqipëria përmban 
gjithashtu dispozita për shkëmbimin e informacionit. Megjithatë, një shkëmbim informa-
cioni posaçërisht për Konventën e Minamates është i nevojshëm dhe është kërkesë e Kon-
ventës se duhet të caktohet për këtë qëllim një pikë fokale kombëtare.

Neni 18 – Informimi i publikut, ndergjegjësimi dhe edukimi
Ligji Nr 27/2016, dt. 17.03.2016 “Për administrimin e kimikateve”, Ligji Nr 10 431, dt. 
9.6.2011 “Për mbrojtjen e mjedisit”, Ligji Nr. 119/2014, dt 18.09.2014 “Për të Drejtën e 
Informimit”, Ligji Nr. 146/2014, dt. 30.10.2014 “Për njoftimin dhe konsultimin publik”, Ligji 
Nr. 8672, dt. 26.10.2000 “Për aderimin e Shqipërisë në Konventën e Aarhus-it” ofrojnë një 
bazë të përshtatëshme në lidhje me të drejtën për të ditur e transparencën dhe u kërkojnë 
autoriteteve publike promovimin e informacionit, ndërgjegjësimin dhe edukimin e publikut 
në lidhje me mbrojtjen e mjedisit dhe zhvillimin e qëndrueshëm, rreziqet e mundshme nga 
përdorimi i kimikateve të rrezikshme, etj. 

Neni 19 – Kërkimi, zhvillimi dhe monitorimi 
Në kreun VI “Monitorimi i mjedisit” të ligjit Nr. 10 431, datë 9.6.2011”Për mbrojtjen e mje-
disit” përcaktohet se monitorimi i gjendjes së mjedisit përfshin monitorimin e ndikimeve 
të ndotjes së mjedisit mbi shëndetin e njeriut. Agjencia Kombëtare e Mjedisit përgatit pro-



gramet vjetore të monitorimit të mjedisit, ku përfshihen metalet e rënda. Po ky ligj kërkon 
mbështetjen dhe organizimin e arsimit dhe trajnimit për mbrojtjen e mjedisit dhe zhvilli-
min e qëndrueshëm, përmes sistemit arsimor, kërkimit shkencor, arsimit dhe trajnimit gjatë 
gjithë jetës.

Nevojitet të zhvillohen më tej kërkimi dhe monitorimi i mërkurit sipas kërkesave të nenit 
19 të Konventës. 

Neni 21 – Raportimi
Raportimi në CoP nëpërmjet Sekretariatit për masat e marra për zbatimin e dispozitave të 
Konventës është një detyrim dhe duhet të sigurohet në bazë të afateve dhe formatit që do 
të vendoset nga CoP.



Vlerësimi i kapaciteteve të institucioneve kryesore për zbati-
min e Konventës së Minamatës në Shqipëri
Metodologjia dhe procesi i vlerësimit

Bazuar në termat e referencës të publikuara nga UNDP-Shqipëri për “Ekspert kombëtar për 
vlerësimin e politikave dhe kapaciteteve kombëtare në kuadër të projektit “Vlerësimi Fill-
estar I Minamatës për Shqipërinë”, u përgatit metodologjia për vlerësimin e kapaciteteve, 
qëllimi I së cilës ishte të identifikonte institucionet dhe aktorët e tjerë relevantë në vend 
dhe të vlerësonte kapacitetet ekzistuese përkundrejt atyre që nevojiten për zbatimin e Kon-
ventës së Minamatës. 

Bazuar në metodologjinë e propozuar, vlerësimi i kapaciteteve nisi me një takim të palëve 
të interesuara, që u zhvillua me 14 qershor në hotel Tirana International. Qëllimi I takimit 
ishte njohja e pjesëmarrësve me detyrimet dhe kërkesat e Konventës së Minamatës, njohja 
e tyre me metodologjinë e vlerësimit të kapaciteteve për zbatimin e saj si dhe marrja e 
mendimeve lidhur me këtë metodologji.

Si mjet primar për mbledhjen e informacionit bazë mbi kapacitetet kombëtare mbi menax-
himin e mërkurit u përdor një pyetësor i bazuar në kërkesat e Konventës së Minamatës. 
Pyetësori u rishikua në një takimin prezantues të sipërpërmendur me përfaqësues të insti-
tucioneve e organizatave relevante dhe iu shpërnda përmes postës elektronike 49 institu-
cioneve e organizatave. Pyetësorët e plotësuar u kthyen nga 20 institucione/organizata dhe 
të dhënat e marra nga pyetësorët sipas rastit u plotësuan apo saktësuan përmes komuni-
kimit direkt me personat përkatës. Bazuar në rezultatet e marra të përmbledhura në këtë 
raport, si dhe në analizën institucionale dhe sugjerime nga pjesëmarrësit në këtë aktivitet 
janë nxjerrë edhe rekomandimet përkatëse.

Tek Shtojca 2 e këtij raporti, e cila bazohet në publikimin e IOMC (Programit Ndër-Organiza-
tiv për Menaxhimin e Kimikateve) – “Raporti i Vlerësimit Fillestar të Minamatës - propozim 
i strukturës dhe përmbajtjes, Maj 20165”, paraqiten në mënyrë të përmbledhur funksionet 
e institucioneve /organizatave sipas neneve të Konventës.

Analizë e institucioneve të përfshira në menaxhimin e mërkurit

Sipas Ligjit 27/2016 “Për menaxhimin e kimikateve”, kërkohet bashkëpunim mes ministrive, 
doganës dhe inspektoriateve; kjo është një kërkesë e natyrshme, duke marrë parasysh 
natyrën multisektoriale të menaxhimit të kimikateve. Për të mundësuar bashkëpunimin e 
institucioneve të përfshira në menaxhimin e kimikateve ligji kërkon ngritjen e një Komiteti 
Ndërsektorial për Sigurinë Kimike, që vepron si një forum këshillues për koordinim në poli-
tika dhe në vendim-marrje, për shkëmbimin e informacionit dhe kontrollin e ndërsjelltë, pa 
mandat për vendimmarrje detyruese. Komiteti nuk ështe ngritur akoma. 

Në kuadër të përgatitjeve për ratifikimin e Konventës së Minamatës, me qëllim sigurimin 
e mbështetjes institucionale dhe administrative për zbatimin e projektit, me Urdhërin e 
Ministrit të Mjedisit Nr. 106, dt. 20.05.2016 “Për ngritjen e Komitetit Drejtues të projektit 
Vlerësimi fillestar i Minamatës në Shqipëri” është ngritur si organ mbikëqyrës për zbatimin 
e projektit Komiteti përkatës me përfaqësues të Ministrisë së Mjedisit, Ministrisë së Bujqë-
sisë, Zhvillimit Rural dhe Administrimit të Ujërave, Ministrisë së Energjisë dhe Industrisë, 
Ministrisë së Ekonomisë, Tregtisë, Turizmit dhe Sipërmarrjes, Ministrisë së Financave, Min-

5  IOMC (Inter-Organization Programme for the Sound Management of Chemicals): Mina-
mata Initial Assessment Report- suggested structure and content, May 2016.



istrisë së Shëndetësisë, Agjencisë Kombëtare të Mjedisit, FSHN dhe Shoqërisë Civile. 

Ky Komitet ka gjithë kapacitetin për të nisur diskutime politike dhe përcaktuar strategjinë 
kombëtare dhe hapat konkretë për ratifikimin e Konventës së Minamatës.

Një përmbledhje e institucioneve dhe organizatave të tjera të përfshira në fusha të ndry-
shme të menaxhimit të mërkurit jepet tek Tabela 1.

Tabela 1: Palët e përfshira direkt apo indirekt në aspekte të ndryshme lidhur me mërkurin

Kategoria Përdorimet kryesore të 
mundshme

Aktorët potencialë

1. Burimet, 
furnizimi dhe 
tregtia

Importi dhe përdorimi Drejtoria e Përgjithshme  e Doganave
Ministria e Energjisë e Industrisë
Ministria e Mjedisit
Ministria e Zhvillimit Ekonomik, Tur-
izmit, Tregtisë dhe Sipërmarrjes
Instituti i Statistikës (INSTAT)

2. Produktet 
me mërkur të 
shtuar

Përdorimi i mërkurit në 
termometra, sfigmo-
manometra, barometra, 
higrometra, manometra
Përdorime të mundshme 
farmaceutike
Vaksinat

Ministria e Shëndetësisë (Drejtoria e 
Spitaleve, Drejtoria e Farmaceutikës, 
Drejtoria për produktet kozmetike)
Agjensia Kombëtare e Barnave dhe 
Paisjeve Mjekesore 
Drejtoria e Përgjithshme e Doganave
Administrimi i spitaleve
Ministria e Mjedisit

Bateritë, përveç siç është 
specifikuar në Pjesën i të 
Shtojcës A
Çelsat dhe reletë siç 
specifikohet në Pjesën i 
të Shtojcës A
Llampa fluoreshente 
kompakte dhe llampa 
fluoreshente lineare
Llampat me avull 
mërkuri me presion të 
lartë 
Llambat fluoreshente 
me katodë të ftohtë dhe 
llambat fluoreshente 
me elektrodë të jashtme 
(CCFL dhe EEFL) për 
ekrane elektronike

Ministria e Mjedisit
Drejtoria e Përgjithshme e Doganave
Ministria e Zhvillimit Ekonomik, Tur-
izmit, Tregtisë dhe Sipërmarrjes
Dhomat e Tregtisë dhe Industrisë
Inspektoriati për Mbikëqyrjen e 
Tregut (siguria e produkteve joush-
qimore)
Drejtoria e Përgjithshme e 
Metrologjisë



Kategoria Përdorimet kryesore të 
mundshme

Aktorët potencialë

Përdorime të mundshme 
në kozmetikë

Ministria e Shëndetësisë
Importuesit e produkteve kozmetike
Inspektoriati Shëndetësor Shtetëror 

Përdorime të mundshme 
në bojëra (psh bojëra 
për mbrojtjen e anijeve 
“antifouling”)

Ministria e Shëndetësisë
 (produktet biocide)
Ministria e Mjedisit
Drejtoria e Përgjithshme e Doganave
Ministria e Transportit dhe Infra-
strukturës
Dhomat e Tregtisë dhe Industrisë

Amalgama dentare Ministria e Shëndetësisë
Shoqata e Distributorëve Dentarë 
Shqiptarë
Furnizuesit e materialeve dentare 
Klinikat dentare

3. Proceset e 
prodhimit në 
të cilat përdo-
ret mërkur ose 
komponime 
mërkuri

Ministria e Energjisë dhe Industrisë 
Ministria e Mjedisit
Agjencia Kombëtare e Mjedisit

4. Emetimet dhe 
shkarkimet

PRTR Ministria e Mjedisit
Agjencia Kombëtare e Mjedisit

5. Mbetjet e 
mërkurit 
Magazinimi i 
përkohshëm 
i Hg 

Ministria e Energjisë dhe Industrisë
Ministria e Mjedisit
Agjencia Kombëtare e Mjedisit

6. Zonat e ndo-
tura

Ish Fabrika e Sodës -  
Vlorë

Ministria e Mjedisit, 
Ministria e Energjisë dhe Industrisë 
Bashkia Vlorë, DSHP Vlorë

7. Aspektet shën-
detësore

Ministria e Shëndetësisë, 
Instituti i Shëndetit Publik
DSHP Vlorë

8. Monitorimi, 
kërkimi

Agjencia Kombëtare e Mjedisit
UT/ Fakulteti i Shkencave të Natyrës
Shërbimi Gjeologjik Shqiptar    



Kategoria Përdorimet kryesore të 
mundshme

Aktorët potencialë

9. Shkëmbimi i 
informacionit, 
informimi, 
ndërgjegjësimi 
i publikut

Ministria e Mjedisit, 
Ministria e Shëndetësisë
Qendra EDEN
REC- Qendra e Europes Juglindore 
për Mjedisin
OJQ të tjera
Instituti i Shëndetit Publik

Institucionet më të rëndësishme në vend lidhur me aspekte të zbatimit të Konventës së 
Minamatës janë si vijon:

Ministria e Mjedisit (MM) e ngritur në vitin 2001 harton strategjitë dhe politikat kom-
bëtare mjedisore; MM është autoriteti kompetent që harton legjislacion mbi menaxhimin 
e kimikateve, si dhe politikat dhe planet përkatëse të veprimit. MM është pikë fokale për 
Konventën e Stokholmit, Konventën e Roterdamit, Konventën e Bazelit, Konventën e Mina-
matës dhe atë të Ndotjes së Ajrit në Distanca të Largëta (CLRTAP). Ligji Nr. 27/2016, dt. 
17.03.2016 “Mbi menaxhimin e kimikateve” planifikon përgatitjen nga MM dhe miratimin e 
rregullave për ndalimin e eksportit të mërkurit metalik, komponimeve dhe disa përzierjeve 
të mërkurit, për ruajtjen e sigurt të mërkurit metalik, si dhe kritereve specifike për ruajtjen 
e mërkurit metalik të konsideruar si mbetje.  

Në zbatim të ligjit Nr. 27/2016 Për menaxhimin e kimikateve, pranë MM është ngritur në 
vitin 2016 Zyra e Kimikateve si një institucion publik qendror. Zyra e Kimikateve ka një sërë 
pëgjegjësish, si përgatitjen e akteve nëligjore të ligjit të kimikateve, mbikëqyrjen e zbatimit 
të ligjit, koordinimin ndërinstitucional dhe bashkëpunimin ndërkombëtar lidhur me menax-
himin e kimikateve, krijimin dhe mirëmbajtjen e  regjistrit kombëtar të kimikateve, autor-
izimin e përdorimit të substancave të rrezikshme, ofrimin e informacionit (helpdesk) për 
prodhuesit, importuesit, përdoruesit për përgjegjësitë dhe detyrimet e tyre në bazë të këtij 
ligji, etj. Zyra është gjithashtu pëgjegjëse për plotësimin e detyrimeve lidhur me konventat 
dhe marrëveshjet e tjera ndërkombëtare për menaxhimin e kimikateve (Konventa e Stok-
holmit, Konventa e Roterdamit, protokollet e CLRTAP-it).

Agjencia Kombëtare e Mjedisit (AKM) u themelua në vitin 2014, në zbatim të ligjit nr. 
10431, dt. 9.6.2011 “Për mbrojtjen e mjedisit”. AKM është një institucion qendror publik, 
i pavarur në vendimmarrje, që e ushtron juridiksionin në të gjithë territorin e Shqipërisë. 
AKM është autoriteti kompetent për përcaktimin e kushteve për lejet përkatëse të mjedisit, 
dhe ka ndër të tjera këto funksione: hartimin e Programit Kombëtar për Monitorimin e 
Mjedisit dhe monitorimin e gjendjes së mjedisit, përgatitjen dhe publikimin e raporteve 
vjetore për gjendjen e mjedisit; kryerjen e shërbimeve të matjes së shkarkimeve në mjedis;  
krijimin dhe menaxhimin e sistemit të informacionit mjedisor;  krijimin dhe menaxhimin e 
Regjistrit të Shkarkimit dhe Transferimit të Ndotësve;  sigurimin e informacionit mjedisor 
për publikun përfshirë për procesin e vendimmarrjes për çështjet mjedisore.

Ministria e Energjisë dhe Industrisë (MEI) administron burimet natyrore në vend si dhe 
percakton politikat lidhur me to. MEI është autoriteti kompetent për licencimin e veprim-
tarive që lidhen me kimikate të klasifikuara si të rrezikshme.

Drejtoria e Përgjithshme e Doganave (DPD) nën Ministrinë e Financave është përgjegjëse 



për kontrollin dhe zbatimin e rregullave lidhur me treginë e mallrave, përfshirë importin 
dhe eksportin.

Ministria e Shëndetësisë (MSH) është autoriteti kompetent për hartimin e akteve ligjore 
dhe nenligjore në fushen e kujdesit shendetesor. MSH është përgjegjëse për marrjen e in-
formacionit mbi sigurinë dhe rreziqet e kimikateve të rrezikshme për shëndetin, me qëllim 
hartimin e masave parandaluese kurative, veçanërisht për rastet e emergjencave shënde-
tësore. Kjo ministri ka një rrjet institucionesh në qendër dhe bazë: Drejtoritë e Shëndetit 
Publik në 24 rrethe dhe Drejtoritë Rajonale të Shëndetit në 12 qarqe.   

Burimet, furnizimi dhe tregtia e mërkurit

Përveç Landfillit të Ish Sodë- PVC-së, nën fushën e përgjegjësisë së Ministrisë së Energjisë 
dhe Industrisë nuk ekziston ndonjë sasi stoku mërkuri që tejkalon 50 ton si dhe nuk ekzistoj-
në furnizime apo procese industriale që gjenerojnë stoqe të mërkurit. Sipas MEI, nuk ka im-
port e as eksport të mërkurit në apo prej RSH. Nuk ekziston në Shqipëri ndonjë vendburim 
i mërkurit; janë evidentuar nga studimet gjeologjike të viteve 70-80 disa raste sporadike në 
rajonin e Komanit por këto raste nuk janë konsideruar si vendburime për shkak të sasisë të 
parëndësishme të mërkurit në to.

Sipas VKM Nr. 665, datë 21.9.2016 “Për eksportin dhe importin e kimikateve të rrezikshme”,  
Drejtoria e Përgjithshme e Doganave (DPD) duhet të raportojë çdo vit pranë Zyrës së Kimi-
kateve të dhënat e vitit të mëparshëm për importin dhe eksportin e kimikateve të rrezik-
shme. Edhe eksportuesit dhe importuesit raportojnë çdo vit pranë Ministrisë së Mjedisit 
sasitë e importuara dhe eksportuara të kimikateve të rrezikshme. DPD zotëron bazën e të 
dhënave për burimet e furnizimit të kimikateve.

Aktualisht nuk ka një monitorim të percaktuar për sasitë e importuara apo eksportuara të 
mërkurit, por Agjensia Kombëtare e Mjedisit sipas rastit kerkon informacion nga DPD lidhur 
me tregtinë e mërkurit. Të dhenat sherbejne për hartimin e Raportit të gjendjes se mjedisit.

Produktet me mërkur 

Ministria e Mjedisit do të hartojë legjislacionin përsa i përket moslejimit të prodhimit, im-
portit dhe eksportit të produkteve të mërkurit të listuara në Pjesën i të Aneksit A të Kon-
ventes së Minamatës, si dhe për eliminimin gradual të përdorimit të amalgamës dentare 
dhe shkurajimin e prodhimit dhe shpërndarjes së produkteve të reja me mërkur, siç është 
parashikuar në ligjin Nr. 27/2016, dt. 17.03.2016 “Mbi menaxhimin e kimikateve”. 

Nuk ekzistojnë ndërmarrje të prodhimit të produkteve me përmbajtje mërkuri në Shqipëri; 
mund të përmendet ekzistenca e disa fabrikave të riciklimit të baterive.

Aktualisht nuk ka një monitorim të përcaktuar për importin apo eksportin e mërkurit, por 
AKM sipas rastit kërkon informacion tek DPD lidhur me tregtinë e mërkurit.

Kapacitetet e kontrollit të zbatimit të legjislacionit përkatës janë shumë të ulëta lidhur me 
këtë specifikë.

Ministria e Shëndetësisë (MSH) është autoriteti kompetent për hartimin e akteve ligjore 
dhe nënligjore në fushën e kujdesit shëndetësor, ndërmjet të cilave për shërbimin sto-
matologjik e produktet kozmetike. Gjithashtu, MSH lëshon autorizim tregtimi për pajis-
jet mjekesore dhe autorizim importi për produktet biocide. Kapacitetet e MSH lidhur me 
vlerësimin dhe autorizimin e produkteve biocide janë të kufizuara dhe deri tani nuk ka 
përvojë p.sh. me bojërat për mbrojtjen e anijeve nga dekompozimi (antifouling), të cilat 



mund të përmbajnë edhe mërkur. Mendojmë se nevojitet ngritje e kapaciteteve të stafit 
përkatës. Baza ligjore sekondare për të mundësuar zbatimin e Ligjit 95/2015 “Për produktet 
dhe shërbimet biocide në shëndet publik” lidhur me vlerësimin e PB si dhe autorizimin e 
tyre, nuk është miratuar ende. 

Në zbatim të pikës 2 të nenit 13 të ligjit nr. 26/2017 për produktet kozmetike duhet të 
miratohet me VKM një listë e substancave të ndaluara ose me përdorim të kufizuar për 
produktet kozmetike.

Nevojitet të plotësohet legjislacioni sekondar mbi produktet kozmetike dhe produktet bio-
cide dhe të informohet dhe të formohet Inspektoriati Shtetëror Shëndetsor mbi kërkesat e 
reja ligjore mbi produktet kozmetike dhe produktet biocide. 

 Agjencia Kombëtare e Barnave dhe Pajisjeve Mjekesore (AKBPM) është institucion në 
varësi të Ministrisë së Shëndetësisë i specializuar për analizën, regjistrimin, kontrollin e 
barnave dhe inspektimin e veprimtarive në fushën farmaceutike, si dhe për regjistrimin e 
pajisjeve mjekësore. Nuk ka bazë të dhënash për paisjet mjekësore që përmbajnë mërkur të 
importuara më parë dhe që mund të jenë stok në magazina dhe nuk raportohet mbi përm-
bajtjen e mërkurit. Për pajisjet mjekësore është ngritur një inspektoriat I posaçëm në bazë 
të ligjit 89/2014 “Për pajisjet mjekësore”.

Vazhdon të importohet amalgama dentare, pavarësisht se përdorimi i saj duket të jetë i 
kufizuar.

Instituti i Shëndetit Publik (ISHP) ka kapacitete të kufizuara lidhur me vlerësimin e produk-
teve biocide. Këto kapacitete janë të mjaftueshme për vlerësimin e PB që përdoren në 
shëndet publik, si insekticidet, rodenticidet apo dezinfektantët, por jo për vlerësimin e tipe-
ve të tjera të produkteve biocide, siç janë bojërat për mbrojtjen e anijeve nga dekompozimi 
(antifouling), të cilat potencialisht mund të përmbajnë edhe mërkur. 

Inspektoriati i Mbikëqyrjes së Tregut ka në përbërje një sektor që, përvec të tjerash, është 
përgjegjës për kontrollin e zbatimit të legjislacionit mbi sigurinë e produkteve joushqimore.

Drejtoria e Përgjithshme e Metrologjisë kryen kalibrimin / verifikimin e instrumentave/ pa-
jisjeve matëse, konkretisht të termometrave prej qelqi me mërkur si dhe posedon disa ter-
mometra të tillë (10 copë) që i përdor për matje laboratorike.  Pothuajse të gjithë klientët 
e laboratorit të temperaturës në DPM, që janë kryesisht laboratore testimi të produkteve 
ushqimore, mjedisit, etj. kanë në përdorim termometra qelqi me mërkur.

Përsa i takon baromerave me mërkur, DPM nuk disponon informacion nëse në Shqipëri ka 
në përdorim pajisje të tilla. Deri tani DPM nuk ka pasur ndonjë kërkesë për të kalibruar apo 
verifikuar pajisje të tilla.

Roli që mund të luajë DPM në këtë proces është i karakterit informativ, duke iu bërë me 
dije klientëve të saj kërkesat e Konventës së Minamatës lidhur me produktet që përmbajnë 
mërkur, në mënyrë që të heqin nga përdorimi termometrat apo pajisjet e  tjera me mërkur 
(barometra, etj.) dhe t’i zëvendësojnë ato me alternativa të tjera.

Në bazën e të dhënave të INSTAT mbi tregtinë e jashtme sipas produkteve, grupet e produk-
teve të paraqitura që mund të kenë lidhje me mërkurin janë “Produkte kimike e plastike” si 
dhe “Makineri, pajisje dhe pjesë këmbimi”, çka nuk mundëson krijimin e një ideje lidhur me 
sasitë e kimikateve të caktuara.

Shoqata e Distributorëve Dentarë Shqiptarë duket që nuk ka patur komunikim me MM 
për çështjen e amalgamës që dedhet në shkarkimet e klinikave dentare. Në klinikat dentare 



duhet të futet si kriter përdorimi i separatorëve të amalgamës. Nevojitet vendosja e objek-
tivave kombëtare që synojnë parandalimin e kariesit dentar dhe promovimin e shëndetit, 
duke minimizuar nevojën për restaurimin e dhëmbëve, si dhe promovimi i përdorimit të 
praktikave më të mira mjedisore në objektet dentare për të reduktuar shkarkimet e mërku-
rit dhe komponimeve të mërkurit në ujë dhe tokë.

Përgjithësisht duket se mungon njohuria dhe ndërgjegjësimi lidhur me problemet shënde-
tësore e mjedisore të mërkurit në produkte.

Proceset e prodhimit në të cilët përdoret mërkuri ose komponimet e mërkurit

Ministria e Energjisë dhe Industrisë është autoriteti kompetent për licencimin e veprim-
tarive që lidhen me kimikate të klasifikuara si të rrezikshme. Gjatë procesit të vendosjes 
së kufizimeve të përdorimit të kimikateve të rrezikshme, MEI ka rol bashkërendues dhe 
konsultativ me biznesin dhe aktorë të tjerë interesi për zhvillimin optimal të industrisë së 
prodhimit në kushte miqësore me mjedisin. 

Pas viteve ‘90 është mbyllur dhe pastruar ish Uzina e Sodë-PVC në Vlorë dhe në proceset 
industriale të pasurimit të kromit dhe bakrit nuk përdoret më mërkur. 

Agjencia Kombëtare e Mjedisit (AKM) si institucioni që përgatit lejet e mjedisit ka informa-
cion mbi aktivitetet industriale në vend, por nuk ka një listë të aktiviteteve që lidhen me 
mërkurin në veçanti.

Në Shqipëri nuk ka aktivitet të nxjerrjes artizanale të arit në shkallë të vogël (ASGM), kështu 
që nuk nevojitet ngritje e kapaciteteve për këtë qëllim.

Emetimet në ajër dhe shkarkimet në tokë e ujëra

Përsa i përket emetimeve në ajër dhe shkarkimeve në tokë e ujëra të mërkurit, Ministria e 
Mjedisit është hartues i legjislacionit dhe politikave për të kontrolluar/reduktuar emetimet 
si dhe për përdorimin e teknikave më të mira në dispozicion dhe praktikave më të mira mje-
disore (BAT/BEP) ose vlerave limit të emetimeve (ELVs) për burimet e reja. Zbatimi i BAT/BEP 
është kërkesë e ligjit në fuqi për lejet e mjedisit. MM ngre sistemin kombëtar për hartimin 
e shkarkimeve në ajër dhe koordinon punën me AKM për raportim në Konventën e LRTAP.

AKM monitoron mjedisin dhe lëshon leje mjedisi për aktivitetet industriale. Në kuadër të 
inventarit të shkarkimeve në ajër në Konventën e Ndotjes së Ajrit në Distancë të Largët 
(CLRTAP), është hartuar inventari i shkarkimit të metaleve të rënda, përfshirë edhe emeti-
met e mërkurit për periudhën 1990-2015, bazuar në metodologjinë e EMEP. Në kuadër të 
PRTR ka një bazë kombëtare të dhënash për shkarkimet në ujëra dhe tokë të raportuara nga 
operatoret industrialë.

 AKM kryen monitorimin, si dhe analizon dhe raporton të dhënat. Të dhënat i raportohen 
CLRTAP, Agjencisë Evropiane të Mjedisit dhe përfshihen në Raportin Kombëtar të Gjendjes 
së Mjedisit. Regjistri PRTR menaxhohet nga Agjencia Kombëtare e Mjedisit dhe pritet të 
bëhet i dukshëm për publikun në shtator 2017.

Në bazë të Konventës së PRTR janë specifikuar llojet e aktiviteteve të cilat duhet të raporto-
jnë mbi shkarkimet e mërkurit dhe përbërjeve të tij (si Hg) në tokë, ajër dhe ujë. Deri tani, 
pavarësisht detyrimit ligjor të raportimit, vetëm një numër shumë i kufizuar operatorësh 
raportojnë të dhënat e shkarkimeve. Kapacitetet e operatoreve industriale lidhur me kon-
trollin e shkarkimeve të mërkurit janë të ulëta.

Agjencia Kombëtare e Mjedisit ka akoma kapacitete të ulëta teknike për adresimin e shkar-



kimeve të mërkurit në ajër, ujëra apo tokë gjatë vendosjes së kushteve të lejes së mjedisit, 
si dhe përsa i përket inventareve të shkarkimeve dhe emisioneve të mërkurit. 

Inspektorati i Mjedisit është autoriteti kompetent për kontrollin e kushteve të lejes së mje-
disit, përfshirë edhe detyrimin për raportimin e shkarkimeve në ujëra dhe tokë. Kapacitetet 
e Inspektoratit të Mjedisit dhe operatorëve industriale lidhur me kontrollin e shkarkimeve 
të mërkurit dhe kontrollin e zbatimit të legjislacionit përkatës janë të ulëta.

Ruajtja e përkohëshme e mërkurit

MM do hartojë legjislacionin dhe politikat kombëtare lidhur me ruajtjen e përkohëshme të 
mërkurit dhe komponimeve të tij duke marrë parasysh udhëzimet përkatëse të zhvilluara 
në bazë të Konventës së Bazelit dhe kërkesat shtesë për ruajtje të përkohshme që mund të 
miratohen nga Konferenca e Palëve (CoP) e Konventës së Minamatës. 

Mbetjet e mërkurit

Legjislacioni lidhur me menaxhimin e integruar të mbetjeve është përgatitur nga Ministria 
e Mjedisit sipas direktivave të BE-së. Deri më sot, nuk ka asnjë akt nënligjor të hartuar veça-
nërisht për menaxhimin e mbetjeve të mërkurit.

Qendra e Grumbullimit dhe Trajtimit të Kimikateve (te rrezikshme) QGTK është institu-
cion varësie i MEI i krijuar me VKM Nr. 843, dt. 14.10.2015, “Për mbylljen e Ndërmarrjes së 
Furnizimit Industri-Miniera (NFIM) dhe Krijimin e Qendrës së Grumbullimit dhe Trajtimit të 
Kimikateve të Rrezikshme. QGTK është Ish NFIM-i, e cila që nga viti 2005 ka shërbyer si vend 
depozitimi i një pjese të kimikateve të rrezikshme që u trashëguan nga industria ekzistente 
para viteve 90’, të atyre që gjenden  në objektet e institucioneve të varësisë së MEI-t dhe ish 
industrive të asaj periudhe, aktualisht  nën juridiksionin e MEI në statusin e ndërmarrjeve 
në likujdim deri në privatizimin e plotë të tyre. 

Ish-Ndërmarrja e Plehrave Azotike, Fier, në likuidim, monitoron dy landfillet me mbetje të 
rrezikshme (Landfillin e mbetjeve të Arsenikut, Fier dhe Landfillin e mbetjeve të mërkurit, 
Vlorë). Financimi për mirëmbajtjen dhe ruajtjen e Landfillit të mbetjeve të Mërkurit në Ish-
Sodë PVC bëhet nga Buxheti i Shtetit nëpërmjet planifikimit buxhetor të MEI.

AKM është përgjegjëse për transferimin e mbetjeve, përfshirë ato të rrezikshme. Që në 
vitin 2015 janë krijuar regjistrat e transferimit të mbetjeve. Nuk ka një bazë kombëtare të 
dhënash mbi menaxhimin e mbetjeve të mërkurit.

Laboratorët e Departamentit të Kimisë të Universitetit të Tiranës, FSHN dhe laboratorë të 
tjerë përdorin kimikate me mërkur apo kanë gjendje sasi të kufizuara të mërkuri apo krip-
rash të tij nga përdorime të mëparshme.  Duhet të punohet për siguruar që ruajtja e mërku-
rit dhe komponimeve të tij të destinuara për një përdorim të lejuar të bëhet në mënyrë 
miqësore me mjedisin.

Mungon kontrolli për ruajtjen, manipulimin dhe nxjerrjen jashtë përdorimit të mbetjeve 
me mërkur nga laboratorët e institucioneve.

Zonat e ndotura

MM harton legjislacionin dhe politikat kombëtare për mjedisin. Ajo luan rol koordinues me 
donatorët për të mundësuar financimin  e projekteve që reduktojnë riskun në vendet e 
kontaminuara.

Zona më e ndotur me mërkur në Shqipëri, zona e ish-Uzinës së Sodë PVC në Vlorë është pas-



truar nga një projekt i financuar nga qeveria Hollandeze që ka përfunduar në vitin 2011 dhe 
mbetjet e kontaminuara të zonës janë grumbulluar në “Landfillin e Mbetjeve të Rrezikshme 
të Ish Sodë PVC”, në një sipërfaqe prej 15.000 m2, i cili monitorohet, ruhet dhe mirëmbahet 
nga një ndërmarrje varësie e MEI-t, në likujdim.  Raportet e monitorimit të Landfillit të Ish 
sodë PVC dorëzohen çdo 4 muaj pranë AKM nga ish ND/Likujdim e Uzinës së Plehrave Azo-
tike, Fier, e cila është ngarkuar nga MEI të monitorojë dhe ruajë Landfillin e Vlorës.

Zona e ish-Uzinës së Sodës Kaustike në Vlorë konsiderohet pra si e rehabilituar, por nuk 
ka monitorim nga AKM lidhur me situatën mbas rehabilitimit. Kapacitetet në AKM janë të 
ulëta si nga ana teknike ashtu edhe financiare.

Drejtoria Rajonale e Shëndetit Vlorë nuk ka kapacitetet e duhura teknike dhe njerëzore të 
kualifikuara për monitorimin e mërkurit apo efekteve shëndetësore të tij në popullatën në 
zonën e ish Sodë-PVC.

Qendra EDEN ka që prej vitit 2011 që punon në kuadër të disa projekteve për zonën e ish-
Uzinës së PVC, Pylli Sodës, Vlorë. Kryesisht projektet kanë konsistuar në studimin e nivelit 
të mërkurit në peshq dhe në banorët e zonës. Këto projekte janë zbatuar me mbështetjen 
financiare të IPEN në kuadër të programit “Pa Mërkur” dhe analizat janë kryer në labora-
torin e BRI (Biodiversity Research Institute, Portland, Maine, SHBA). Qëllimet kanë qenë 
ndërgjegjësimi i banorëve për rrezikun që iu kanoset duke jetuar në një vend të ndotur, kri-
jimi i të dhënave të përditësuara, ndikimi të institucionet përkatëse për të ndërmarrë hapa 
të mëtejshëm për pastrimin e zonës dhe për largimin e banorëve nga ajo zonë. 

Burimet dhe mekanizmat financiare

MM Inicion dhe koordinon projekte që mbulohen nga buxheti i shtetit në perputhje me 
programet buxhetore afatmesëm, gjithashtu inicion dhe koordinon projekte me financim 
të huaj. 

Nuk është kryer ende ndonjë studim fizibiliteti për zbatimin e detyrimeve të Konventës. 
Nevojitet të kryhet një studim i tillë, mbi bazën e të cilit të identifikohen projektet e 
mundëshme për t’u financuar në këtë drejtim.

Aspekte shëndetësore

Ministria e Shëndetësisë ka për mision hartimin dhe zbatimin e politikave e të strategjive 
të zhvillimit në sektorin e kujdesit shëndetësor.  Nuk ka ndonjë program apo strategji për 
identifikimin dhe mbrojtjen e popullatave në risk nga mërkuri dhe as ndonjë program ar-
simor për parandalimin e ekspozimit në punë ndaj mërkurit. Gjithashtu, mungojne kapa-
citete të mjaftueshme institucionale dhe shëndetësore profesionale për parandalimin, di-
agnozën, trajtimin dhe monitorimin e risqeve shëndetësore që lidhen me ekspozimin ndaj 
mërkurit dhe përbërjeve të mërkurit. Departamenti I Shëndetit dhe Mjedisit në ISHP është 
angazhuar në vitet ‘90 në studime mbi mërkurin në flokë, por vitet e fundit studime të tilla 
mungojnë. Kjo lidhet edhe me kapacitetet e kufizuara të Laboratorit në ISHP që analizon 
metalet e rënda për të kryer analiza të mërkurit. 

Qendra EDEN ka punuar përmes disa projekteve në zonën e ish-unzinës së PVC, Pylli Sodës, 
Vlorë me qëllim ndërgjegjësimin e banorëve për rreziqet që vijnë nga ndotja e zonës me 
mërkur dhe ndërgjegjësimin e institucioneve përkatëse për të ndërmarrë hapa të mëte-
jshëm për pastrimin e zonës dhe për largimin e banorëve nga ajo zonë. Qendra EDEN men-
don se ka kapacitete të mjaftueshëm për trajtimin dhe monitorimin e risqeve shëndetësore.

Mungon një stategji për edukimin dhe informimin e komuniteteve të prekura në veçanti 



dhe publikut të gjerë.

Shkëmbimi i informacionit, ndërgjegjësimi dhe edukimi

Legjislacioni lidhur me Konventat e tjera kimike të ratifikuara nga Shqipëria përmban 
gjithashtu dispozita për shkëmbimin e informacionit. Megjithatë, një shkëmbim informa-
cioni posaçerisht për Konventën e Minamatës është i nevojshëm dhe është kërkesë e Kon-
ventës se duhet të caktohet për këtë qëllim një pikë fokale kombëtare.

Ministria e Mjedisit është autoriteti kompetent për shkëmbimin e informacionit dhe 
ndërgjegjësimin e publikut lidhur me problemet mjedisore. Për këtë qëllim, MM ka faqen 
e internetit, buletinin mjedisor dhe njëkohësisht organizon fushata ndërgjegjësimi për 
çështje të ndryshme mjedisore. Sektori i informimit bashkëpunon me sektorin teknik që 
mbulon Konventat dhe ka kapacitetin të organizojë fushata ndërgjegjësimi. Megjithatë, 
nevojitet rritja e kapaciteteve teknike dhe informacionit lidhur me mërkurin dhe organizimi 
i fushatave ndërgjegjësuese në këtë drejtim.

Zyra e Kimikateve ka si detyrë ndër të tjera informimin e publikut të gjerë për rreziqet që 
vijnë nga kimikatet kur konsiderohet e domosdoshme për mbrojtjen e shëndetit të njeriut 
ose mjedisit.

Si institucion politikëbërës, Ministria e Shëndetësisë rregullon me akte ligjore dhe nënlig-
jore promovimin dhe lehtësimin e ofrimit për publikun të informacionit mbi cështjet për-
katëse të shëndetit publik në përgjithësi dhe mbi faktorët që ndikojnë në të. 

Instituti i Shëndetit Publik ka një department të veçantë për promovimin e shëndetit, i cili 
duhet të angazhohet më shumë në ndërgjegjësimin lidhur me problematikën e mërkurit, aq 
më tepër që sistemi i shëndetësisë duket se është më relevanti, duke patur në këtë system 
produktet biocide, pajisjet mjekësore si dhe produktet kozmetike e aspektet shëndetësore.

Vërehen mangësi në dhënien e informacionit për shoqërinë civile dhe publikun e gjerë, si 
dhe në përfshirjen e shoqërisë civile në veprime konkrete për menaxhimin e risqeve mje-
disore.

Ka patur përpjekje të shoqërisë civile, si studime e publikime të qendrës EDEN dhe vep-
rimtari ndërgjegjësuese të saj lidhur me mërkurin, veçanërisht në zonën e ndotur të ish-
Sodë PVC, që do ishte mirë të replikoheshin dhe zgjeroheshin. Mungojnë publikime për 
mërkurin, në programet shkollore mungon informacion për mërkurin. Mungojnë material 
trajnuese për rritjen e kapaciteteve institucionale dhe profesionale.

Kërkimi, zhvillimi dhe monitorimi

Agjencia Kombëtare e Mjedisit kryen monitorimin e gjendjes se mjedisit, në kuadër të të 
cilit kryhen analiza kimike të ndotësve, përfshirë metalet e rënda. Në këtë kuadër është 
analizuar edhe mërkuri në ujërat sipërfaqësore. Laboratori i AKM nuk kryen kampionimin 
dhe analizimin e mostrave të ajrit për mërkurin dhe laboratori nuk është i akredituar për 
përcaktimin e mërkurit.

MEI ka rol bashkërendues dhe konsultativ  sipas nevojave dhe kërkesave të institucioneve 
që monitorojnë shëndetin dhe mjedisin duke përfshirë edhe rolin e institucioneve të varë-
sisë si psh SHGJSH për monitorimin e ujërave nëntokësore; AKBN për monitorimin e shkar-
kimeve nga industria minerare në ujra dhe tokë; QGTK  për ruajtjen dhe depozitimin e sigurt 
të kimikateve të rrezikshme që administron MEI, Ndërmarrja e Ish Plehrave Azotike, Fier e 
cila monitoron dy landfillet me mbetje të rrezikshme (Landfillin e mbetjeve të Arsenikut, 



Fier dhe Landfillin e mbetjeve të mërkurit, Vlorë). Laboratori i Shërbimit Gjeologjik Shqip-
tar (SHGJSH) kryen monitorim të ujërave nëntokësore, por nuk kryen analiza të mërkurit. 

Instituti i Sigurisë Ushqimore dhe Veterinarisë (ISUV) kryen monitorimin në biotë (peshk, 
molusk dhe produkte të peshkimit si dhe ujrat në zonat e rritje së molusqeve). Kontrolli 
brendshëm i stabilimenteve kryhet me frekuencë mujore. Analizat kryhen në Laboratorin e 
Metaleve të rënda të ISUV. Monitorohet rregullisht prej më shumë se 15 viteve zona e prod-
himit të molusqeve bivalve në Lagunën e Butrintit, prej 2 viteve kryhet monitorimi i zonës 
së prodhimit të molusqeve bivalve në Gjirin e Shëngjinit.  Nga Janari 2017 është parashikuar 
monitorimi i tre zonave të reja të rritjes natyrale të molusqeve bivalve si: zona e Karavas-
tasë, Shkumbin-Spille, Gjiri i Durrësit. Kryhen rregullisht analiza të produkteve të peshkimit 
në bazë të kërkesave të prodhueseve. Që prej dhjetorit të 2015 ISUV nuk e mbulon këtë 
shërbim për shkak të mos funksionimit të Instrumentit AAS. Është parashikuar blerja e një 
absorberi të ri dhe mendohet që ky shërbim të rifillojë në vitin 2018. Mangësi të theksura 
vihen re në monitorimin e produkteve të peshkimit në ujrat e ëmbla (lumenj, liqene) dhe 
nuk monitorohen ujrat në rezervatet e akuakulturës. Pas rifillimit të monitorimit, do nevo-
jitej shtrirja e tij në të gjithë territorin e Shqipërisë.

Fakulteti i Shkencave Natyrore i Universitetit të Tiranës (FSHN/UT) në bashkëpunim me 
Universitetin e Vlorës ka kryer monitorime të niveleve të mërkurit në ajër nëpërmjet bio-
monitorimit në kuadrin e projektit ndërkombëtar ICP-Vegetation. Laboratori që analizon 
mërkurin ka kapacitete analitike dhe njerëzore të një niveli të lartë, por nuk është i akredi-
tuar. 

Institucionet shkencore për qëllime kërkimore mund të kenë studime në këtë fushë, por 
mungon koordinimi dhe bashkëpunimi me autoritetet kompetente për t’i bërë publike të 
dhënat e tyre. Forcimi i koordinimit dhe përfshirja e institucioneve shkencore në projekte 
të monitorimit të mërkurit në mjedis është domosdoshmëri.

Në përgjithësi, vihet re mungesë e aftesive teknike të monitorimit dhe testimit të mërku-
rit në matricat e ndryshme mjedisore dhe treguesit e ekspozimit të njeriut. Edhe ata pak 
laboratorë që kryejnë analiza kimike të mërkurit nuk janë të akredituar për këtë tregues. 
Nevojitet akreditimi i laboratorëve që kryejnë analizat kimike të mërkurit.

Edhe shoqëria civile është angazhuar në projekte studimore mbi mërkurin. Qendra EDEN 
ka kryer një studim të nivelit të mërkurit në peshq dhe në banorët e ish-Sodë-PVC në Vlorë, 
analizat janë kryer në laboratorin e Biodiversity Research Institute, Portland, Maine, SHBA.



Përfundime dhe rekomandime 

Në Shqipëri ka një sërë institucionesh e organizatash të cilat janë angazhuar me problema-
tikën e mërkurit, sidomos në kontekstin e zonave të ndotura, monitorimeve mjedisore dhe 
inventarëve të shkarkimeve (PRTR). 

Në kuadër të përgatitjeve për ratifikimin e Konventës së Minamatës, me qëllim sigurimin e 
mbështetjes institucionale dhe administrative për zbatimin e projektit, në maj 2016 është 
ngritur me urdhër të Ministrit të Mjedisit Komiteti Drejtues i projektit Vlerësimi fillestar i 
Minamatës në Shqipëri. Ky Komitet ka përfaqësim të gjerë nga Institucionet qendrore rel-
evante, akademia dhe shoqëria civile dhe duket të ketë gjithë kapacitetin për të nisur dis-
kutime politike dhe përcaktuar strategjinë kombëtare dhe hapat konkretë për ratifikimin e 
Konventës së Minamatës.

Nuk është kryer ende ndonjë studim fizibiliteti për zbatimin e detyrimeve të Konventës. 
Nevojitet të kryhet një studim i tillë, mbi bazën e të cilit të identifikohen projektet e 
mundëshme për t’u financuar në këtë drejtim. Sipas nenit 20 të Konventës, mund të shiko-
het mundësia e përgatitjes së një plani veprimi pas vlerësimit fillestar të Minamatës.

Siç është konstatuar edhe nga analiza e legjislacionit, duhet të plotësohet baza ligjore e 
kimikateve që adreson kërkesat e Konventes lidhur me mërkurin, që duhet të ndiqet nga 
analiza prej të gjithë institucionet relevante e detyrimeve që rrjedhin nga Konventa e Mina-
matës dhe marrja e masave për plotësimin e tyre.

Disa nene e kërkesa të Konventës, siç është nxjerja e mërkurit metalik apo nxjerrja artiza-
nale e arit në shkallë të vogël nuk janë relevante për Shqipërinë dhe nuk kërkojnë ngitje 
kapacitetesh.

Agjensia Kombëtare e Mjedisit që lëshon lejet e mjedisit, për operatorët që kanë shkar-
kime në ajer, ujëra apo tokë të mërkurit ka kapacitete të ulëta teknike për të adresuar këtë 
çështje gjatë vendosjes së kushteve të lejes se mjedisit. Kapacitetet e operatorëve indus-
triale lidhur me kontrollin e shkarkimeve të mërkurit janë të ulëta dhe shkalla e raportimit 
të detyrueshëm është shumë e ulët. Do ishte e nevojshme përgatitja nga AKM e një liste 
të aktiviteteve që lidhen me mërkurin dhe zbatimi i kërkesës ligjore për raportim të opera-
torëve industrialë për shkarkimet dhe emisionet. 

Mungojnë pothuaj pothuajse plotësisht kapacitetet teknike të autoriteteve inspektuese të 
mjedisit, shëndetit dhe mbikqyrjes se tregut lidhur me adresimin e mërkurit. Gjithashtu 
duhen aktivitetet trajnuese edhe për autoritetet doganore lidhur me kontrollin doganor për 
importin dhe eksportin e mërkurit dhe komponimeve të mërkurit.

Kjo analizë tregon se numri i personelit të kualifikuar në institucionet dhe në autoritetet e 
inspektimit është i pamjaftueshme në kuptimin e kapacitetit teknik.

Për të plotësuar mangësitë e sipërpërmendura do ishte i nevojshëm hartimi i një programi 
modular trajnimi për mërkurin dhe plotësimin e kërkesave të Konventës së Minamatës, që 
të përshtatej për të gjithë palët e interesuara sipas neneve të Konventës.

Zona e ndotur e ish-Uzines së Sodë PVC është rehabilituar në vitin 2011, por që nga ky 
veprim, me përjashtim të disa përpjekjeve të shoqërisë civile, asnjë monitorim nuk duket 
se është bërë për vlerësimin e risqeve për shëndetin dhe mjedisin, për identifikimin e po-



pullatave në risk, sidomos për popullatat vulnerabël. Në këtë kuadër, duhet të bëhen më 
shumë përpjekje për të siguruar që kujdesi shëndetësor në zonën tashmë të rehabilituar 
të ish Sodë PVC, Vlorë të jetë i përshtatshëm për parandalimin, diagnostikimin, trajtimin 
dhe monitorimin për popullatat potencialisht të dëmtuara nga ekspozimi ndaj mërkurit dhe 
përbërjeve të tij. Nuk ka ndonjë program apo strategji për identifikimin dhe mbrojtjen e po-
pullatave në risk nga mërkuri dhe as ndonjë program arsimor për parandalimin e ekspozimit 
në punë ndaj mërkurit. 

Përveç kësaj zone, edhe zona të tjera pranë fabrikave të cimentos, incineratorëve të 
mbetjeve, dhe pranë proceseve të shkrirjes së metaleve me ngjyra do meritonin të nje-
jtën vëmendje përsa i përket vlerësimit të risqeve për shëndetin e banorëve. Gjithashtu, 
mungojne kapacitete të mjaftueshme institucionale dhe shëndetësore profesionale për 
parandalimin, diagnozën, trajtimin dhe monitorimin e risqeve shëndetësore që lidhen me 
ekspozimin ndaj përbërjeve të mërkurit dhe mërkurit. Do ishte me vend një studim fisibil-
iteti dhe një plan veprimi për këtë qëllim.

Agjencia Kombëtare e Mjedisit si institucioni që përgatit lejet e mjedisit ka informacion mbi 
aktivitetet industriale në vend, por nuk ka një listë të aktiviteteve të lidhur me mërkurin në 
vecanti.

Përgjithësisht mungon njohuria dhe ndërgjegjësimi lidhur me problemet shëndetësore e 
mjedisore të mërkurit në produkte. 

Identifikimi i mërkurit në produkte përmes etiketimit të tyre për përmbajtjen e tij do të 
mundësonte uljen e riskut të ekspozimit për shkak të mosnjohjes së pranisë së elementit 
të rrezikshëm, siç është p.sh. rasti i thyerjes së një llampe me përmbajtje mërkuri, dhe do 
ndikonte në menaxhimin e duhur të këtyre produkteve në fund të ciklit të jetës, duke ulur 
kështu ekspozimin e njerëzve dhe ndotjen e mjedisit.

Mungon një stategji për edukimin dhe informimin e komuniteteve të prekura në veçanti 
dhe publikut të gjerë.

Nevojitet të plotësohet legjislacioni sekondar mbi produktet kozmetike dhe produktet bio-
cide dhe të informohet dhe të formohet Inspektoriati Shtetëror Shëndetsor mbi zbatimin e 
kërkesave të reja ligjore mbi produktet kozmetike e ato biocide.

Mbetjet e klinikave dentare nuk mblidhen e trajtohen në mënyrë të diferencuar. Në klinikat 
dentare duhet të futet si kriter përdorimi i separatorëve të amalgamës. Vendosja e objek-
tivave kombëtare që synojnë parandalimin e kariesit dentar dhe promovimin e shëndetit, 
duke minimizuar nevojën për restaurimin e dhëmbëve, si dhe promovimi i përdorimit të 
praktikave më të mira mjedisore në objektet dentare për të reduktuar shkarkimet e mërku-
rit dhe komponimeve të mërkurit në ujë dhe tokë do ndihmonin eliminimin gradual të 
amalgamës dentare apo minimizimin e ekspozimit ndaj mërkurit.

Infrastruktura laboratorike për analizimin e mërkurit duket se është pamjaftueshme, labo-
ratorët kanë mangësi materiale e financiare të vazhdueshme dhe të gjitha laboratorët që 
potencialisht mund të analizojnë mërkurin në matrica mjedisore nuk janë të akredituar për 
këtë tregues. Është nevojë imediate forcimi i kapaciteteve analitike, pa të cilat vlerësimi i 
riskut, montorimet e shume aktivitete të lidhura me zbatimin e Konventës së Minamatës, 
nuk janë të mundura. Natyrisht që është nevojë edhe akreditimi i laboratorëve për analizat 
e mërkurit. Mungon kontrolli për ruajtjen, manipulimin dhe nxjerrjen jashtë përdorimit të 
mbetjeve me mërkur nga laboratorët e institucioneve. Përgatitja e një manuali për këtë 
qëllim do ndihmonte për shmangien e shkarkimit në ujëra të kimikateve të rrezikshme të 
mbetura nga aktivitetet analitike të laboratorëve kimikë. Natyrisht që fusha e mbulimit të 



këtij manuali mund të ishte shumë më e gjerë dhe të mbulonte edhe kimikate të tjera të 
rrezikshme.

Tashmë ekzistojnë në vend dy landfille për mbetjet e rrezikshme, njëri prej të cilëve për 
mbetjet e mërkurit është i vendosur në zonën e ish-Sodë PVC.

Nevojitet rregullimi me akte nënligjore i detyrimit të institucioneve përgjegjës për shkëmbi-
min e informacionit lidhur me ndikimet shëndetësore të ekspozimit ndaj mërkurit dhe kom-
ponimeve e tij, në bashkëpunim të ngushtë me OBSh-në dhe organizata të tjera relevante, 
si dhe ndërgjegjësim lidhur me ekspozmin ndaj mërkurit.

Vërehen mangësi në dhënien e informacionit për shoqërinë civile dhe publikun e gjerë, si 
dhe në përfshirjen e shoqërisë civile në veprime konkrete për menaxhimin e risqeve mje-
disore. Kërkohet angazhim i institucioneve përgjegjëse në sisitemin e shëndetësisë e mje-
disit për të mundësuar ndërgjegjësimin dhe informimin e publikut lidhur me problematikën 
e mërkurit.

Është domosdoshmëri forcimi i koordinimit dhe perfshirja e institucioneve shkencore në 
projekte të monitorimit të mërkurit në mjedis.

Shtojca 2: Kapacitetet kombëtare ekzistuese dhe mangësitë përkatëse

Neni 3- Burimet e furnizimit dhe tregtia e mërkurit

Përmbledhje e dis-
pozitave relevante 
për Shqipërinë 
(burimi:  NDRC 
checklist  [1])

- Të mos lejohet nxjerrja e mërkurit primar.

- Të përfundojë nxjerrja e mërkurit primar brenda 15 viteve.

- Të përftohet informacion mbi stoqet e mërkurit ose komponime-
ve të mërkurit që tejkalojnë 50 ton, si dhe furnizimeve të mërkurit 
që gjenerojnë stoqe që tejkalojnë 10 ton/vit.

-  Në përputhje me nenin 3.5(b) të Konventës merren masa që 
teprica e mërkurit nga nxjerrja nga funksionimi e fabrikave të klor-
sodës nxirret jashte përdorimit në përputhje me udhezimet për 
një menaxhim të shëndetshëm për mjedisin (shiko paragrafin 3a 
të nenit 11).

- Të mos lejohet eksporti i mërkurit, përveç rastit kur vendi im-
portues siguron marrëveshje me shkrim, mërkuri është për një 
përdorim të lejuar ose për ruajtje të shëndetshme për mjedisin 
dhe të gjitha kushtet e tjera të nenit 3.6 janë plotësuar.

- Të mos lejohet importi i mërkurit pa dakordësimin e qeverisë, 
duke siguruar që, si burimi i mërkurit, ashtu edhe përdorimi i pro-
pozuar janë të lejuara nën Konventën (dhe legjislacionin e aplikue-
shëm të vendit).

INSTITUCIONI APO ORGANIZATA

Emri i Institucionit/ 
organizatës:

MINISTRIA E MJE-
DISIT

Roli lidhur me kërkesat e Konventës:

- Hartuese e legjislacionit, politikave dhe planeve të veprimit 
për të gjitha pikat e nenit 3 të Konventës;

- Monitoron dhe inspekton informacionin mbi mërkurin.
Kapaciteti institucional lidhur me kërkesat e Konventës:

Zyra e Kimikateve e ngritur rishtas në MM ka nevojë për ngritje 
të kapaciteteve, përfshirë ato specifike lidhur me përgatitjen e 
legjislacionit kombëtar për zbatimin e detyrimeve të Konventës së 
Minamatës.



Emri i Institucionit/ 
organizatës:

AGJENCIA KOM-
BËTARE E MJEDISIT

Roli lidhur me kërkesat e Konventës:

- Sipas rastit kërkon informacion në doganë lidhur me tregtinë 
e mërkurit;

- Lëshon lejet e mjedisit, për operatorët që  kanë shkarkime në 
ajër, ujëra apo tokë. 

Kapaciteti institucional lidhur me kërkesat e Konventës:

- Ka kapacitete të ulëta teknike për të adresuar këtë çështje 
gjatë vendosjes së kushteve të lejes së mjedisit

Emri i Institucionit/ 
organizatës:

INSPEKTORATI 
SHTETËROR I  MJE-
DISIT DHE PYJEVE

Roli lidhur me kërkesat e Konventës:

- Kontroll i zbatimit të legjislacionit mbi kimikatet, përfshirë 
Konventat ndërkombëtare mbi kimikatet të ratifikuara nga 
RSH

Kapaciteti institucional lidhur me kërkesat e Konventës:

- kapacitetet teknike lidhur me adresimin e mërkurit mungojnë 
pothuaj plotësisht

Emri i Institucionit/ 
organizatës:

DREJTORIA E 
PËRGJITHËSHME E 
DOGANAVE

Roli lidhur me kërkesat e Konventës:

- Duhet të raportojë çdo vit pranë Zyrës së Kimikateve të 
dhënat e vitit të mëparshëm për importin dhe eksportin e 
kimikateve të rrezikshme

- Bashkëpunon me AKM për raportet e gjendjes së mjedisit
Kapaciteti institucional lidhur me kërkesat e Konventës:

- lidhur me kontrollin doganor për importin dhe eksportin e 
mërkurit dhe komponimeve të mërkurit duhen trajnime

Emri i Institucionit/ 
organizatës:

MINISTRIA E 
ENERGJISË DHE 
INDUSTRISË

Roli lidhur me kërkesat e Konventës:

- Administron burimet natyrore në vend si dhe përcakton poli-
tikat lidhur me to. MEI është autoriteti kompetent për licenci-
min e veprimtarive që lidhen me kimikate të klasifikuara si të 
rrezikshme.

Kapaciteti institucional lidhur me kërkesat e Konventës:

Mangësitë në kapacitete që duhet të adresohen për plotësimin e detyrimeve të Kon-
ventës
- Duhet të plotësohet baza ligjore e kimikateve që adreson kërkesat e Konventës 

lidhur me mërkurin.

- Nevojiten aktivitetet trajnuese për inspektoriatet, si dhe për autoritetet doganore 
lidhur me kontrollin doganor për importin dhe eksportin e mërkurit dhe komponi-
meve të mërkurit



Neni 4 - Produktet me mërkur të shtuar

Përmbledhje e dis-
pozitave relevante 
për Shqipërinë 

- Mos lejimi i prodhimit, importit dhe eksportit të produkteve të 
listuara në Pjesën I të shtojcës A që nuk përjashtohen ndryshe pas 
datës së ndalimit të listuar në shtojcë;

- Eliminimi gradual i përdorimit të amalgamës të dhëmbëve me 
anë të dy ose më shumë masave të renditura në pjesën II të shto-
jcës A;

–  Marrja e masave për të parandaluar përfshirjen e produkteve të 
listuara në Pjesën i të shtojcës A (dmth, çelësat elektrike, relete, 
baterite) të montuara në produkte më të mëdha;

- Shkurajimi i prodhimit dhe shpërndarjes së produkteve të reja 
me mërkur

INSTITUCIONI APO ORGANIZATA

Emri i Institucionit/ 
organizatës:

MINISTRIA E MJE-
DISIT

Roli lidhur me kërkesat e Konventës:

- Hartuese e legjislacionit, politikave dhe planeve të veprimit 
për të gjitha pikat e nenit 4 të Konventës;

- Monitoron dhe inspekton informacionin mbi mërkurin

- Pikë fokale e Konventave Ndërkombëtare mbi kimikatet të 
ratifikuara nga Republika e Shqipërisë dhe Konventës së Mina-
matës

Kapaciteti institucional lidhur me kërkesat e Konventës:

Zyra e Kimikateve e ngritur rishtas në MM mendojmë se ka nevojë 
për ngritje të kapaciteteve, përfshirë ato specifike lidhur me 
përgatitjen e legjislacionit kombëtar për zbatimin e detyrimeve të 
Konventës së Minamatës.

Emri i Institucionit/ 
organizatës:

DREJTORIA E 
PËRGJITHËSHME E 
DOGANAVE

Roli lidhur me kërkesat e Konventës:

-  Kontroll i importit dhe eksportit të produkteve

Kapaciteti institucional lidhur me kërkesat e Konventës:

- Kapacitete të kufizuara



Emri i Institucionit/ 
organizatës:

AGJENCIA KOM-
BËTARE E BARNAVE 
DHE PAISJEVE 
MJEKESORE (AK-
BPM)

Roli lidhur me kërkesat e Konventës:

-  Kontrolli dhe analiza e cilësisë së barnave 

- Laborator i kontrollit, kontrolli i vaksinave dhe sektori i pais-
jeve mjekësore

- Regjistrimi dhe kontrolli i paisjeve mjekësore si: termometrat, 
barometrat, manometrat dhe sfigmomanometrat

Kapaciteti institucional lidhur me kërkesat e Konventës:

- Laboratori nuk kryen përcaktimin e Hg në vaksina për mung-
esë të mjediseve të përshtatshme

Emri i Institucionit/ 
organizatës:

MINISTRIA E SHËN-
DETËSISË 

Roli lidhur me kërkesat e Konventës:

- Ministria e Shëndetësisë është autoriteti kompetent për 
hartimin e akteve ligjore dhe nënligjore në fushën e kujdesit 
shëndetësor, ndërmjet të cilave për shërbimin stomatologjik, 
produktet kozmetike.  

Gjithashtu, Ministria e Shëndetësisë lëshon:

- Autorizim importi për pajisjet mjekësore.

Autorizim importi për produktet biocide 
Kapaciteti institucional lidhur me kërkesat e Konventës:

Kapacitetet e MSH lidhur me vlerësimin dhe autorizimin e produk-
teve biocide janë të kufizuara. Mendojme se nevojitet më shumë 
staf dhe ngritje e kapaciteteve të stafit.

Emri i Institucionit/ 
organizatës:

INSTITUTI i SHËN-
DETIT PUBLIK

Roli lidhur me kërkesat e Konventës:

- Vlerësimi i produkteve biocide
Kapaciteti institucional lidhur me kërkesat e Konventës:

- Mungon përvoja me vlerësimin e produkteve biocide si 
bojërat antifouling për mbrojtjen e anijeve, që nuk përdoren 
direkt në shëndet publik (siç janë insekticidet, rodenticidet 
dhe dezinfektantet)

Emri i Institucionit/ 
organizatës:

DREJTORIA E 
PËRGJITHËSHME E 
METROLOGJISË

Roli lidhur me kërkesat e Konventës:

-  kryen kalibrimin / verifikimin e instrumenteve/ pajisjeve 
matëse, konkretisht të termometrave prej qelqi me mërkur.

Kapaciteti institucional lidhur me kërkesat e Konventës:

- Roli që mund të luajë DPM në këtë proces është thjesht  i 
karakterit informativ , duke iu bërë me dije klientëve të saj që 
të heqin nga përdorimi termometrat apo pajisjet e  tjera me 
mërkur (barometra, etj) dhe t’i zëvendësojnë ato me alterna-
tiva të tjera.



Emri i Institucionit/ 
organizatës:

SHOQATA E DIS-
TRIBUTORËVE DEN-
TARË SHQIPTARË

Roli lidhur me kërkesat e Konventës:

-  Zëvendësim gradual I amalgamës

- Marrja e masave për ndarjen e mbetjeve me mërkur
Kapaciteti institucional lidhur me kërkesat e Konventës:

- Nuk kanë patur komunikim me MM për çështjen e amal-
games qe dedhet në shkarkimet e klinikave dentare.

Emri i Institucionit/ 
organizatës:

INSPEKTORIATI I 
MBIKËQYRJES SË 
TREGUT

Roli lidhur me kërkesat e Konventës:

- Kontrolli i zbatimit të ligjit

Kapaciteti institucional lidhur me kërkesat e Konventës:

- Përmban një sektor për sigurinë e produkteve joushqimore
Mangësitë në kapacitete që duhet të adresohen për plotësimin e detyrimeve të Kon-
ventës
- Përgjithësisht mungon njohuria dhe ndërgjegjësimi lidhur me problemet shëndetë-

sore e mjedisore të mërkurit në produkte.

- Mungesa e kapaciteteve laboratorike për percaktimin e mërkurit në produkte, përf-
shirë përcaktimin e tij në vaksina e bojëra.

- Mbetjet e klinikave dentare nuk mblidhen e trajtohen në mënyrë të diferencuar. Në 
klinikat dentare duhet të futet si kriter përdorimi i separatorëve të amalgamës.

- Vendosja e objektivave kombëtare që synojnë parandalimin e kariesit dentar dhe 
promovimin e shëndetit, duke minimizuar nevojën për restaurimin e dhëmbëve. 
Promovimi i përdorimit të praktikave më të mira mjedisore në objektet dentare për 
të reduktuar shkarkimet e mërkurit dhe komponimeve të mërkurit në ujë dhe tokë.

- Kapacitetet për vlerësimin e bojërave antifouling si produkte biocide janë shumë 
të kufizuara. Legjislacioni sekondar për vlerësimin dhe autorizimin e PB nuk është 
miratuar ende.



Neni 5 – Proceset e prodhimit ku përdoret mërkuri ose përbërjet e tij

Përmbledhje e dis-
pozitave relevante 
për Shqipërinë 

- Mos lejimi i përdorimit të mërkurit ose komponimeve të mërku-
rit në proceset e prodhimit të listuara në pjesën i të shtojcës B;

- Kufizimi  (sipas specifikimeve të shtojcës) i përdorimeve të 
mërkurit në proceset e listuara në pjesën II të shtojcës B;

- Mos lejimi i përdorimit të mërkurit në impiantet e reja në pro-
ceset e listuara në shtojcën B, me perjashtim të impianteve që 
përdorin katalizatorë me mërkur për të prodhuar poliuretan;

- Për impiantet me procese të listuara në shtojcën B, identifikimi 
dhe përftimi i informacionit mbi përdorimin e mërkurit ose kom-
ponimeve të mërkurit dhe kontroll i emetimeve të mërkurit në 
ajër dhe shkarkimet në tokë e ujë;

- Dekurajimi i përdorimeve të reja të mërkurit në proceset indus-
triale
Shtojca B: Proceset e prodhimit në të cilët përdoren mërkuri ose 
komponimet e mërkurit

Pjesa I: Proceset subjekt i nenit 5, paragrafi 2 

- Prodhimi i klorit-sodës, data e përfundimit 2025

- Prodhimi i acetaldehidit, në të cilin mërkuri apo komponimet 
e mërkurit përdoren si katalizator, data e përfundimit 2018

Pjesa II: Proceset subjekt i nenit 5, paragrafi 3

- Prodhimi i monomerit të klorurit të vinilit  

- Metilati ose etilati i natriumit ose kaliumit

Prodhimi i poliuretanit duke përdorur si katalizator mërkurin apo 
komponimet e mërkurit.

INSTITUCIONI APO ORGANIZATA

Emri i Institucionit/ 
organizatës:

MINISTRIA E 
ENERGJISË DHE 
INDUSTRISË

Roli lidhur me kërkesat e Konventës:

autoriteti kompetent për licencimin e veprimtarive që lidhen me 
kimikate të klasifikuara si të rrezikshme.  
Kapaciteti institucional lidhur me kërkesat e Konventës:

Emri i Institucionit/ 
organizatës:

MINISTRIA E MJE-
DISIT

Roli lidhur me kërkesat e Konventës:

- Hartuese e legjislacionit, politikave 

Kapaciteti institucional lidhur me kërkesat e Konventës:



Emri i Institucionit/ 
organizatës:

AGJENCIA KOM-
BETARE E MJEDISIT

Roli lidhur me kërkesat e Konventës:

- autoriteti i lëshimit të lejeve të mjedisit,  

- ka informacion mbi aktivitetet industriale në vend
Kapaciteti institucional lidhur me kërkesat e Konventës:

- AKM që lëshon lejet e mjedisit, për operatorët që kanë 
shkarkime në ajër, ujëra apo tokë të mërkurit ka kapacitete të 
ulëta teknike për të adresuar këtë cështje gjatë vendosjes së 
kushteve të lejes së mjedisit.

- Nuk ka regjister të aktiviteteve që lidhen me mërkurin.

Emri i Institucionit/ 
organizatës:

INSPEKTORIATI I 
MJEDISIT

Roli lidhur me kërkesat e Konventës:

- Kontroll i zbatimit të legjislacionit mbi kimikatet dhe të 
Konventave ndërkombëtare mbi kimikatet të ratifikuara nga 
Republika e Shqipërisë

Kapaciteti institucional lidhur me kërkesat e Konventës:

- kapacitetet teknike lidhur me adresimin e mërkurit mungojnë 
pothuaj plotësisht

Mangësitë në kapacitete që duhet të adresohen për plotësimin e detyrimeve të Kon-
ventës

Neni 7 – Nxjerrja artizanale e arit në shkallë të vogël (ASGM)
Përmbledhje e dis-
pozitave relevante 
për Shqipërinë 

- Marrja e masave për të reduktuar dhe, ku është e mundur, për 
të eliminuar përdorimin e mërkurit dhe komponimeve të mërku-
rit, emetimet në ajër dhe shkarkimet në tokë e ujë, që shoqërojnë 
ASGM.

INSTITUCIONI APO ORGANIZATA

Emri i Institucionit/ 
organizatës:

MINISTRIA E MJE-
DISIT

Roli lidhur me kërkesat e Konventës:

- Hartuese e legjislacionit, politikave dhe planeve të veprimit 
për të gjitha pikat;

- Monitoron dhe inspekton informacionin mbi mërkurin
Kapaciteti institucional lidhur me kërkesat e Konventës:

Nuk ka aktivitet ASGM në Shqipëri. Nuk është e nevojshme të 
zhvillohen kapacitete për këtë qëllim

Mangësitë në kapacitete që duhet të adresohen për plotësimin e detyrimeve të Kon-
ventës
- Nuk ka aktivitet ASGM në Shqipëri. Nuk është e nevojshme të zhvillohen kapacitete 

për këtë qëllim



Neni 8  – Emisionet në ajër

Përmbledhje e dis-
pozitave relevante 
për Shqipërinë 

- Marrja e masave për të kontrolluar emetimet, si opsion për-
gatitja e një plani kombetar që përcakton masat që duhet të 
merren për të kontrolluar emetimet dhe targeted, qëllimet 
dhe rezultatet e pritshme;

- Kërkohet përdorimi i teknikave me të mira në dispozicion/ 
praktikave me të mira mjedisore (BAT/BEP) për burimet e reja 
të listuara në shtojcën D,

- Kërkohen një apo më shumë masa si vijon për të kontrolluar/
reduktuar emetimet e mërkurit nga burimet ekzistuese të lis-
tuara në shtojcën D, që do jenë operacionale në burim brenda 
10 viteve,

- Kërkohet monitorimi/raportimi  apo të vendoset një inventar i 
emetimeve të mërkurit për burimet e përcaktuara në shto-
jcën D:

a) Një objektiv sasior për kontrollin dhe, kur është e mundur, 
reduktimin e emisioneve nga burimet relevante;

b) Vlerat kufi për kontrollin dhe, kur është e mundur, reduktimin e 
emisioneve nga burimet relevante;

c) Përdorimi i BAT/BET për të kontrolluar emetimet nga burimet 
relevante;

c) një strategji e kontrollit për shumë ndotës njëkohësisht, që do 
të jepte përfitime për kontrollin e emetimeve të mërkurit;

e) masat alternative për të reduktuar emetimet nga burimet 
përkatëse.
Shtojca D: Lista e burimeve pikesore të emetimeve të mërkurit 
dhe komponimeve të mërkurit në atmosferë

Kategoria e burimit pikësor: 

- termocentralet me qymyrguri; 

- boilerat industrial me qymyrguri; 

- proceset e shkrirjes dhe pjekjes së metaleve jo-ferrore (plumb, 
zink, bakër dhe ar industrial);  

- Impiantet e djegies së mbetjeve; 

- Impiantet e prodhimit të klinkerit të çimentos.



INSTITUCIONI APO ORGANIZATA

Emri i Institucionit/ 
organizatës:

MINISTRIA E MJE-
DISIT

Roli lidhur me kërkesat e Konventës:

- Hartues i legjislacionit dhe politikave;

- Ngre sistemin kombetar për hartimin e shkarkimeve në ajer 
dhe koordinon punen me AKM për raportim në CLRTAP;

- Zbatimi i BAT/BEP është kerkese e ligjit në fuqi për lejet e 
mjedisit. 

- Pikë Fokale e CLRTAP
Kapaciteti institucional lidhur me kërkesat e Konventës:

- MM ka kapacitete të mjaftueshme për regjistrat e shkarki-
meve, për zbatimin e BAT/BEP.

- Trajnime specifike lidhur me emisionet dhe shkarkimet e 
mërkurit mund të jenë të nevojshme.

Emri i Institucionit/ 
organizatës:

AGJENCIA KOM-
BETARE E MJEDISIT

Roli lidhur me kërkesat e Konventës:

- Konventa e Regjistrit të Shkarkimeve dhe të Transferimit të 
Ndotesve PRTR 

- Në bazë të Konventës se PRTR janë specifikuar qartë llojet 
e aktiviteteve të cilat duhet të raportojnë mbi shkarkimet e 
mërkurit dhe përbërjeve të tij (si Hg) në tokë ajër dhe ujë. Ky 
regjistër menaxhohet nga Agjencia Kombëtare e Mjedisit.

Kapaciteti institucional lidhur me kërkesat e Konventës:

- AKM që lëshon lejet e mjedisit, për operatorët që  kanë 
shkarkime të mërkurit në ajër, ujëra apo tokë ka kapacitete të 
ulëta teknike për të adresuar këtë çështje gjatë vendosjes së 
kushteve të lejes së mjedisit

Emri i Institucionit/ 
organizatës:

INSPEKTORATI I 
MJEDISIT

Roli lidhur me kërkesat e Konventës:

Inspektorati i mjedisit është autoriteti kompetent për kontrollin e 
kushteve të lejes se mjedisit, përfshirë edhe detyrimin për rapor-
timin  e emisioneve të ndotësve
Kapaciteti institucional lidhur me kërkesat e Konventës:

Kapacitetet teknike të Inspektoriatit të Mjedisit lidhur me adresi-
min e mërkurit mungojnë pothuaj plotësisht

Nevojitet forcim i kapaciteteve lidhur me specifikën e mërkurit
Emri i Institucionit/ 
organizatës:

MINISTRIA E SHËN-
DETËSISË

Roli lidhur me kërkesat e Konventës:

- Roli i Ministrisë së Shëndetësisë lidhur me këtë nen është për 
incenerimin e mbetje spitalore 

Kapaciteti institucional lidhur me kërkesat e Konventës:



Mangësitë në kapacitete që duhet të adresohen për plotësimin e detyrimeve të Kon-
ventës
- AKM që lëshon lejet e mjedisit, për operatorët që  kanë shkarkime të mërkurit në 

ajër, ujëra apo tokë ka kapacitete të ulëta teknike për të adresuar këtë cështje gjatë 
vendosjes së kushteve të lejes së mjedisit

- Raportimi për regjistrin e shkarkimit dhe transferimit të ndotësve prej operatorëve 
ekonomikë është shumë i kufizuar, pavarësisht detyrimit ligjor.

- Kapacitetet teknike të Inspektoriatit të Mjedisit lidhur me adresimin e mërkurit 
mungojnë pothuaj plotësisht. Nevojitet forcim i kapaciteteve lidhur me specifikën e 
mërkurit

Neni 9 – Shkarkimet në tokë dhe ujëra

Përmbledhje e dis-
pozitave relevante 
për Shqipërinë 

- Identifikimi i kategorive të burimeve përkatëse pikësore jo më 
vonë se tre vjet pas hyrjes në fuqi të Konventës për Shqipërinë

- Marrja e masave për të kontrolluar shkarkimet, mundësisht 
përgatitja e një plani kombëtar. Plani duhet të dorëzohet në CoP 
brenda katër viteve pas hyrjes në fuqi të Konventës për Shqipëri-
në.

- të kërkohet raportim ose të merret informacion sipas nevojes 
për identifikimin e burimeve të konsiderueshme të shkarkimeve 
të mërkurit/ komponimeve të mërkurit në tokë ose ujë, dhe të 
mbahet një inventar i shkarkimeve nga burimet e identifikuara; 

- të merren sipas rastit një apo më shumë masa si më poshtë për 
të kontrolluar/reduktuar shkarkimet e mërkurit/ komponimeve të 
mërkurit në tokë e ujë nga burime të rëndësishme:

 (A) Vlerat kufi të shkarkimeve për kontrollin dhe, kur është e 
mundur, zvogëlimin e shkarkimeve nga burimet relevante;

(B) Përdorimi i BAT/BET për të kontrolluar shkarkimet nga burimet 
relevante;

(C) një strategji të kontrollit të multi-ndotësve që do të japë përf-
itime të perbashketa për kontrollin e shkarkimeve të mërkurit;

(D) masat alternative për të reduktuar shkarkimet nga burimet 
përkatëse.

 Mund të përgatitet një plan kombëtar.

INSTITUCIONI APO ORGANIZATA



Emri i Institucionit/ 
organizatës:

MINISTRIA E MJE-
DISIT

Roli lidhur me kërkesat e Konventës:

- Hartues i legjislacionit dhe politikave;

- Monitoron mjedisin dhe leshon leje mjedisi për aktivitetet 
industriale. 

- Zbatimi i BAT/BEP është kerkese e ligjit në fuqi për lejet e 
mjedisit.

Kapaciteti institucional lidhur me kërkesat e Konventës:

- MM ka kapacitete të mjaftueshme për regjistrat e shkarki-
meve, për zbatimin e BAT/BEP.

- Trajnime specifike lidhur me emisionet dhe shkarkimet e 
mërkurit mund të jenë të nevojshme.

Emri i Institucionit/ 
organizatës:

AGJENCIA KOM-
BETARE E MJEDISIT

Roli lidhur me kërkesat e Konventës:

- Konventa e Regjistrit të Shkarkimeve dhe të Transferimit të 
Ndotesve PRTR 

- Menaxhon regjistrin PRTR
Kapaciteti institucional lidhur me kërkesat e Konventës:

- AKM që lëshon lejet e mjedisit, për operatorët që  kanë 
shkarkime të mërkurit në ajër, ujëra apo tokë ka kapacitete të 
ulëta teknike për të adresuar këtë cështje gjatë vendosjes së 
kushteve të lejes së mjedisit

Emri i Institucionit/ 
organizatës:

INSPEKTORIATI I 
MJEDISIT

Roli lidhur me kërkesat e Konventës:

Inspektorati i mjedisit është autoriteti kompetent për kontrollin e 
kushteve të lejes se mjedisit, përfshirë edhe detyrimin për raporti-
min e shkarkimeve në ujëra dhe tokë.
Kapaciteti institucional lidhur me kërkesat e Konventës:

Kapacitetet teknike lidhur me adresimin e mërkurit mungojnë 
pothuaj plotësisht

Mangësitë në kapacitete që duhet të adresohen për plotësimin e detyrimeve të Kon-
ventës
- AKM që lëshon lejet e mjedisit, për operatorët që  kanë shkarkime të mërkurit në 

ajër, ujëra apo tokë ka kapacitete të ulëta teknike për të adresuar këtë çështje gjatë 
vendosjes së kushteve të lejes së mjedisit

- Raportimi për regjistrin e shkarkimit dhe transferimit të ndotësve prej operatorëve 
ekonomikë është shumë i kufizuar, pavarësisht detyrimit ligjor.

- Kapacitetet teknike të Inspektoriatit të Mjedisit lidhur me adresimin e mërkurit 
mungojnë pothuaj plotësisht. Nevojitet forcim i kapaciteteve lidhur me specifiken e 
mërkurit



Neni 10 - Ruajtja e përkohëshme në mënyrë të shëndetshme për mjedisin e mërkurit, 
përveç mbetjeve të mërkurit
Përmbledhje e dis-
pozitave relevante 
për Shqipërinë 

Marrja e masave për të siguruar që ruajtja e përkohëshme të 
mërkurit dhe komponimeve të tij të destinuara për një përdorim 
të lejuar për një palë bëhet në mënyrë mjedisore, duke marrë 
parasysh udhëzimet përkatëse të zhvilluara në bazë të Konventës 
së Bazelit dhe kërkesat shtesë për ruajtje të përkohshme që mund 
të miratohen nga Konferenca e Palëve (COP)

INSTITUCIONI APO ORGANIZATA

Emri i Institucionit/ 
organizatës:

MINISTRIA E MJE-
DISIT

Roli lidhur me kërkesat e Konventës:

- Hartues i legjislacionit dhe politikave;

- Monitoron mjedisin dhe leshon leje mjedisi për aktivitetet 
industriale. 

Kapaciteti institucional lidhur me kërkesat e Konventës:

- Trajnime specifike lidhur me ruajtjen e përkohëshme të 
mërkurit mund të jenë të nevojshme.

Emri i Institucionit/ 
organizatës:

AGJENCIA KOM-
BETARE E MJEDISIT

Roli lidhur me kërkesat e Konventës:

- AKM lëshon lejet mjedisore
Kapaciteti institucional lidhur me kërkesat e Konventës:

- AKM që lëshon lejet e mjedisit, për operatorët që  kanë 
shkarkime të mërkurit në ajër, ujëra apo tokë ka kapacitete të 
ulëta teknike për të adresuar këtë cështje gjatë vendosjes së 
kushteve të lejes së mjedisit

Emri i Institucionit/ 
organizatës:

INSPEKTORATI i 
MJEDISIT

Roli lidhur me kërkesat e Konventës:

Inspektorati i mjedisit është autoriteti kompetent për kontrollin e 
kushteve të lejes se mjedisit
Kapaciteti institucional lidhur me kërkesat e Konventës:

Kapacitetet teknike lidhur me adresimin e mërkurit mungojnë 
pothuaj plotësisht

Mangësitë në kapacitete që duhet të adresohen për plotësimin e detyrimeve të Kon-
ventës
- AKM që lëshon lejet e mjedisit, për operatorët që  mund të ruajnë përkohësisht 

mërkur ka kapacitete të kufizuara teknike për të adresuar këtë cështje gjatë ven-
dosjes së kushteve të lejes së mjedisit

- Kapacitetet teknike të Inspektoriatit të Mjedisit lidhur me adresimin e mërkurit 
mungojnë pothuaj plotësisht. Nevojitet forcim i kapaciteteve lidhur me specifiken e 
mërkurit



Neni 11 – Mbetjet e mërkurit

Përmbledhje e dis-
pozitave relevante 
për Shqipërinë 

- Përdoret përkufizimi i mbetjeve mërkurit në përputhje me nenin 
11.2: “mbetjet e mërkurit” nënkupton substanca apo objekte: (a) 
që përbëhen nga mërkurit apo komponime të mërkurit; (b) Përm-
bajne mërkur ose komponime të mërkurit; ose (c) janë ndotur me 
mërkur apo komponime të mërkurit në një sasi më të madhe se 
pragjet përkatëse të përcaktuar nga Konferenca e Palëve.

- Parandalimi i importit dhe përdorimit të mërkurit nga minierat 
primare të mërkurit për për nxjerrjen e arit në shkallë të vogël 
artizanale (ASGM)

- Marrja e masave për menaxhimin e mbeturinave të mërkurit në 
një mënyrë mjedisore, duke marrë parasysh udhëzimet e zhvil-
luara në kuadër të Konventës së Bazelit dhe në përputhje me 
kërkesat e CoP, që do përgatiten.

- Marrja e masave për të kufizuar mërkurin që rrjedh nga trajtimi 
ose ripërdorimi i mbetjeve të mërkurit nga përdorime të lejuara 
sipas Konventës apo asgjësimin në mënyrë të shëndeteshme për 
mjedisin.

- Kërkohet transport përtej kufijve ndërkombëtarë vetëm për qël-
lime të eliminimit të sigurt mjedisor në përputhje me Konventën 
e Bazelit, ose nëse Konventa e Bazelit nuk zbatohet, në përputhje 
me rregullat, standardet dhe udhëzimet ndërkombëtare.

INSTITUCIONI APO ORGANIZATA

Emri i Institucionit/ 
organizatës:

MINISTRIA E MJE-
DISIT

Roli lidhur me kërkesat e Konventës:

MM harton legjislacionin dhe politikat kombetare lidhur me për 
menaxhimin e mbetjeve të rrezikshme.
Kapaciteti institucional lidhur me kërkesat e Konventës:

Emri i Institucionit/ 
organizatës:

AGJENCIA KOM-
BËTARE E MJEDISIT

Roli lidhur me kërkesat e Konventës:

 AKM është institucioni përgjegjës për transferimin e mbetjeve, 
përfshirë ato të rrezikshme. Që në vitin 2015 janë krijuar regjistrat 
e transferimit të mbetjeve.
Kapaciteti institucional lidhur me kërkesat e Konventës:

AKM që lëshon lejet e mjedisit ka kapacitete të ulëta teknike për 
të adresuar këtë çështje gjatë vendosjes së kushteve të lejes së 
mjedisit



Emri i Institucionit/ 
organizatës:

INSPEKTORIATI I 
MJEDISIT

Roli lidhur me kërkesat e Konventës:

Inspektorati i mjedisit është autoriteti kompetent për kontrollin e 
plotësimit të kushteve të lejes se mjedisit
Kapaciteti institucional lidhur me kërkesat e Konventës:

Kapacitetet teknike lidhur me adresimin e mërkurit mungojnë 
pothuaj plotësisht

Mangësitë në kapacitete që duhet të adresohen për plotësimin e detyrimeve të Kon-
ventës

Neni 12 – Zonat e ndotura

Përmbledhje e dis-
pozitave relevante 
për Shqipërinë 

- Zhvillimi i strategjive për identifikimin dhe vlerësimin e vendeve 
të ndotura me mërkur / komponime të mërkurit

- Nëse ndërmerren aktivitete për reduktimin e riskut në vendet 
e kontaminuara, ato të ndërmerren në mënyrë të shëndetshme 
mjedisore, duke përfshirë vlerësimin e riskut kur është e për-
shtatshme.

COP-i miraton udhëzime për identifikimin dhe karakterizimin 
vend, duke angazhuar publikun, vlerësimin e risqeve për shën-
detin njerëzor e mjedisor, mundësitë për menaxhimin e risqeve, 
vlerësimin e përfitimeve dhe kostove dhe vlefshmërinë e rezultat-
eve.

INSTITUCIONI APO ORGANIZATA

Emri i Institucionit/ 
organizatës:

MINISTRIA E MJE-
DISIT

Roli lidhur me kërkesat e Konventës:

- Hartues legjislacioni dhe politikash kombëtare për mjedisin

- Koordinues me donatorët për të mundësuar financimin  e 
projekteve që reduktojnë riskun në vendet e kontaminuara 

Kapaciteti institucional lidhur me kërkesat e Konventës:
Emri i Institucionit/ 
organizatës:

AGJENCIA KOM-
BËTARE E MJEDISIT

Roli lidhur me kërkesat e Konventës:

- Monitorim pas rehabilitimit
Kapaciteti institucional lidhur me kërkesat e Konventës:

Zona ish-Uzinës së Sodës Kaustike konsiderohet si e rehabilituar, 
por nuk ka monitorim nga AKM lidhur me situatën mbas rehabil-
itimit.

Kapacitetet në AKM janë të ulëta si nga ana teknike ashtu edhe 
financiare



Emri i Institucionit/ 
organizatës:

INSPEKTORATI I 
MJEDISIT

Roli lidhur me kërkesat e Konventës:

- Kontroll i zbatimit të legjislacionit për mjedisin
Kapaciteti institucional lidhur me kërkesat e Konventës:

- kapacitetet teknike lidhur me adresimin e mërkurit mungojnë 
pothuaj plotësisht

Emri i Institucionit/ 
organizatës:

DRSH – VLORË

Roli lidhur me kërkesat e Konventës: 
Kapaciteti institucional lidhur me kërkesat e Konventës:

- nuk ka kapacitetet e duhura teknike dhe njerëzore të kualifi-
kuara për monitorimin e mërkurit apo efekteve shëndetësore 
të tij

Emri i Institucionit/ 
organizatës:

Qendra EDEN

Roli lidhur me kërkesat e Konventës:

-  Studime në zonat e ndotura
Kapaciteti institucional lidhur me kërkesat e Konventës:

Mangësitë në kapacitete që duhet të adresohen për plotësimin e detyrimeve të Kon-
ventës
- Zona ish-Uzinës së Sodës Kaustike konsiderohet si e rehabilituar, por nuk ka monito-

rim nga AKM lidhur me situatën mbas rehabilitimit.

- Kapacitetet në AKM janë të ulëta si nga ana teknike ashtu edhe financiare

Neni 13 – Burimet dhe mekanizmat financiare

Përmbledhje e dis-
pozitave relevante 
për Shqipërinë 

- Burimet kombëtare për zbatimin e Konventës

- Mekanizmat për të mbështetur vendet në zhvillim dhe vendet 
me ekonomi në tranzicion për të përmbushur detyrimet sipas 
Konventës. Qasja në burimet financiare në dispozicion nën 
mekanizmin financiar të Konventës dhe të burimeve të tjera në 
dispozicion nga burimë shumëpaleshe, rajonale dhe bilaterale të 
financimit

INSTITUCIONI APO ORGANIZATA

Emri i Institucionit/ 
organizatës:

MINISTRIA E MJE-
DISIT

Roli lidhur me kërkesat e Konventës:

Inicion dhe koordinon projekte që mbulohen nga buxheti i shtetit 
në përputhje me programet buxhetore afatmesëm 

Inicion dhe koordinon projekte me financim të huaj
Kapaciteti institucional lidhur me kërkesat e Konventës:

Nuk ka studim fizibiliteti për zbatimin  e detyrimeve të Konventës



Emri i Institucionit/ 
organizatës:

MINISTRIA E FI-
NANCAVE

Drejtoria e Buxhetit

Roli lidhur me kërkesat e Konventës:
Kapaciteti institucional lidhur me kërkesat e Konventës:

Emri i Institucionit/ 
organizatës:

MINISTRIA E 
ENERGJISË DHE 
INDUSTRISË 

Roli lidhur me kërkesat e Konventës:

 Financimi për mirembajtjen dhe ruajtjen e Landfillit të mbetjeve 
të Mërkurit në Ish Sode PVC behet nga Buxheti i Shtetit nëpërmjet 
planifikimit buxhetor të MEI-t.
Kapaciteti institucional lidhur me kërkesat e Konventës:

Mangësitë në kapacitete që duhet të adresohen për plotësimin e detyrimeve të Kon-
ventës
Nevojitet një studim fizibiliteti për zbatimin e detyrimeve ndaj Konventës dhe mbi bazën 
e tij të identifikohen projektet e mundëshme për t’u financuar në këtë drejtim.

Neni 14 – Ngritja e kapaciteteve, asistenca teknike dhe transferimi i  teknologjise

Përmbledhje e dis-
pozitave relevante 
për Shqipërinë 

Ngritja e kapaciteteve dhe asistenca teknike për Palët e vendeve 
në zhvillim, për t’i ndihmuar në zbatimin e detyrimeve të tyre 
sipas Konventës nëpërmjet marrëveshjeve rajonale, nën-rajonale 
dhe kombëtare, duke përfshirë edhe qendra rajonale dhe nën-
rajonale ekzistuese, partneritete, etj.

INSTITUCIONI APO ORGANIZATA

Emri i Institucionit/ 
organizatës:

MINISTRIA E MJE-
DISIT

Roli lidhur me kërkesat e Konventës:

- Bashkëpunimi rajonal dhe ndërkombëtar

Kapaciteti institucional lidhur me kërkesat e Konventës:
Mangësitë në kapacitete që duhet të adresohen për plotësimin e detyrimeve të Kon-
ventës
- Nuk ka një program kombëtar trajnimi që i dedikohet mërkurit. Hartimi i një pro-

grami të tillë që të përfshijë të gjithë palët e interesuara sipas neneve të Konventës 
do të ishte i nevojshëm.



Neni 16 – Aspektet shëndetësore

Përmbledhje e dis-
pozitave relevante 
për Shqipërinë 

- Nxitja e zhvillimit dhe zbatimit të strategjive për të identifikuar 
dhe për të mbrojtur popullatat në risk, veçanërisht popullatat vul-
nerabël, si zhvillimi i  udhëzimeve shëndetësore mbi ekspozimin, 
vendosja e objektivave për reduktimin e ekspozimit ndaj Hg, kur 
është e përshtatshme dhe edukimi i publikut me pjesëmarrjen e 
shëndetit publik dhe sektorëve të tjerë të përfshirë

- Nxitja e programeve edukative dhe parandaluese për ekspozimin 
profesional ndaj mërkurit dhe komponimeve të mërkurit

- Promovimi i shërbimeve të përshtatshme të kujdesit shënde-
tësor për parandalimin, trajtimin dhe kujdesin për popullsinë e 
prekur nga ekspozimi ndaj mërkurit

- Krijimi dhe forcimi i kapaciteteve institucionale dhe profesionale 
shëndetësore për parandalimin, diagnostikimin, trajtimin dhe 
monitorimin e risqeve shëndetësore që lidhen me ekspozimin 
ndaj mërkurit dhe komponimeve të tij

INSTITUCIONI APO ORGANIZATA

Emri i Institucionit/ 
organizatës:

MINISTRIA E SHËN-
DETËSISË

Roli lidhur me kërkesat e Konventës:

-  Ministria e Shëndetësisë ka për mision hartimin dhe zbatimin 
e politikave e të strategjive të zhvillimit në sektorin e kujdesit 
shëndetësor.

Kapaciteti institucional lidhur me kërkesat e Konventës:

- Nuk ka ndonjë program apo strategji për identifikimin dhe 
mbrojtjen e popullatave në risk nga mërkuri dhe as ndonjë 
program arsimor për parandalimin e ekspozimit në punë ndaj 
mërkurit. Gjithashtu, mungojne kapacitete të mjaftueshme 
institucionale dhe shëndetësore profesionale për parandali-
min, diagnozën, trajtimin dhe monitorimin e risqeve shënde-
tësore që lidhen me ekspozimin ndaj mërkurit dhe përbërjeve 
të mërkurit.

Emri i Institucionit/ 
organizatës:

INSTITUTI i SHËN-
DETIT PUBLIK

Roli lidhur me kërkesat e Konventës:

-  Vlerësim i riskut të ndotësve në shëndet, studime

- Shëndeti në punë,  
Kapaciteti institucional lidhur me kërkesat e Konventës:

- Nuk ka aktivitete që lidhen me mërkurin
Emri i Institucionit/ 
organizatës:

MINISTRIA E MJE-
DISIT

Roli lidhur me kërkesat e Konventës:

-  Rol bashkëpunues me Institucionet përgjegjëse

Kapaciteti institucional lidhur me kërkesat e Konventës:



Mangësitë në kapacitete që duhet të adresohen për plotësimin e detyrimeve të Kon-
ventës
- Mungon një program apo strategji për identifikimin dhe mbrojtjen e popullatave në 

risk nga mërkuri.

- Mungojnë kapacitete të mjaftueshme institucionale dhe shëndetësore profesionale 
për parandalimin, diagnozën, trajtimin dhe monitorimin e risqeve shëndetësore që 
lidhen me ekspozimin ndaj përbërjeve të mërkurit dhe mërkurit.

- Mungon program arsimor për parandalimin e ekspozimit në punë ndaj mërkurit.

- Nuk është ndërmarrë ndonjë aktivitet që nga viti 2010 për të nxitur parandalimin 
dhe trajtimin e popullsisë potencialisht të prekur.

Neni 17 / 18 – Shkëmbimi i informacionit/ informimi, ndërgjegjësimi dhe edukimi i 
publikut
Përmbledhje e dis-
pozitave relevante 
për Shqipërinë 

Promovimi dhe lehtësimi i ofrimit për publikun i informacionit në 
dispozicion për shëndetin dhe efektet mjedisore të mërkurit dhe 
komponimeve e tij,  duke përfshirë informacione toksikologjike, 
ekotoksikologjike dhe të sigurisë, informacion mbi reduktimin 
ose eliminimin e prodhimit, përdorimit, tregtisë, emetimeve dhe 
shkarkimeve të mërkurit dhe komponimeve e tij, mbi  alternativat 
e mundshme të produkteve, proceseve dhe aktiviteteve që përf-
shijnë mërkur ose përbërës të tij, rezultatet e kërkimit, zhvillimit 
dhe aktiviteteve monitoruese.
Ndarja e informacionit mbi shëndetin dhe sigurinë e njerëzve dhe 
mjedisit, si jo-konfidencial

Përdorimi i mekanizmave ekzistuese, si PRTR, për mbledhjen dhe 
shpërndarjen e informacionit mbi vlerësimet e sasive vjetore të 
mërkurit ose përbërësve e tij që janë emetuar, shkarkuar ose 
nxjerrë jashtë përdorimit përmes aktiviteteve njerëzore.



INSTITUCIONI APO ORGANIZATA

Emri i Institucionit/ 
organizatës:

MINISTRIA E MJE-
DISIT

Roli lidhur me kërkesat e Konventës:

Sipas legjislacionit në fuqi MM është autoriteti kompetent për 
shkëmbimin e informacionit dhe ndërgjegjësimin e publikut lidhur 
me problemet mjedisore.

Ministria e mjedisit ka faqen e internetit, buletinin mjedisor dhe 
njëkohësisht organizon fushata ndërgjegjësimi për çështje të 
ndryshme.

Rritje e ndërgjegjësimit lidhur me praninë e mërkurit në produkte 
të përdorimit dhe me efektet e mërkurit mbi shëndetin dhe 
mjedisin, kujdesin që duhet kushtuar për nxjerrjen jashtë përdor-
imit apo në rast aksidenti dhe daljen e mërkurit nga produktet në 
mjedis (për produktet gjendje deri në datën e ndalimit të importit 
të produkteve të listuara në Pjesën i të shtojcës A). Sektori i in-
formimit bashkëpunon me sektorin teknik që mbulon Konventën 
dhe mund të organizojë fushata ndërgjegjësimi.
Kapaciteti institucional lidhur me kërkesat e Konventës:

Emri i Institucionit/ 
organizatës:

MINISTRIA E SHEN-
DETESISE

Roli lidhur me kërkesat e Konventës:

Si institucion politikëbërës, Ministria e Shëndetësisë rregullon me 
akte ligjore dhe nënligjore promovimin dhe lehtësimin e ofrimit 
për publikun të informacionit mbi çështjet përkatëse të shendetit 
publik, faktorët që ndikojnë në të. 
Kapaciteti institucional lidhur me kërkesat e Konventës:

Emri i Institucionit/ 
organizatës:

INSTITUTI I SHEN-
DETIT PUBLIK

Roli lidhur me kërkesat e Konventës:

- Departament për promocionin e shëndetit

Kapaciteti institucional lidhur me kërkesat e Konventës:
Emri i Institucionit/ 
organizatës:

REC

Roli lidhur me kërkesat e Konventës:

- Nxitje e fushatave ndërgjegjësuese me përfshirjen e shoqërisë 
civile, 

- Përfshirjen në hartimin e moduleve për rritjen e kapaciteteve 
institucionale dhe profesionale

Kapaciteti institucional lidhur me kërkesat e Konventës:
Emri i Institucionit/ 
organizatës:

EDEN

Roli lidhur me kërkesat e Konventës:

Ndërgjegjësim mbi efektet e mërkurit, sidomos në zonat e ndo-
tura
Kapaciteti institucional lidhur me kërkesat e Konventës

-të mjaftueshme për monitorimin e gjendjes shëndetësore



Mangësitë në kapacitete që duhet të adresohen për plotësimin e detyrimeve të Kon-
ventës
- Rritja  e kapaciteteve teknike dhe  informacionit lidhur me mërkurin do të ndihmon-

te në krijimin  e fushatave ndërgjegjësuese

- Nevojitet rregullimi me akte nënligjore i detyrimit të institucionit/eve përgjegjës për 
shkëmbimin e informacionit lidhur me ndikimet shëndetësore të ekspozimit ndaj 
mërkurit dhe komponimeve të tij, në kooperim të ngushtë me OBSh-në dhe orga-
nizata të tjera relevante, si dhe të rritet ndërgjegjësimi lidhur me ekspozmin ndaj 
mërkurit.

Neni 19 – Kërkimi, zhvillimi e monitorimi

Përmbledhje e dis-
pozitave relevante 
për Shqipërinë 

1. Palët do të përpiqen të bashkëpunojnë për të zhvilluar dhe për 
të përmirësuar, duke marrë parasysh rrethanat dhe aftësitë e tyre 
përkatëse:

(A) Inventarët e përdorimit, konsumit, dhe emetimeve antrop-
ogjenike në ajër dhe shkarkimeve në ujë dhe tokë të mërkurit dhe 
komponimeve të mërkurit;

(B) Modelimin dhe monitorimin gjeografikisht përfaqësues të 
niveleve të mërkurit dhe komponimeve të tij në popullatat vulner-
able dhe në mediat mjedisore, bashkëpunimin në mbledhjen dhe 
shkëmbimin e mostrave relevante dhe të përshtatshme;

(C) Vlerësimet e ndikimit të mërkurit dhe komponimeve të mërku-
rit në shëndetin e njeriut dhe mjedisin, veçanërisht në lidhje me 
popullatat vulnerabël;

(D) Metodologji të harmonizuara për veprimtaritë e ndermarra 
sipas nënparagrafëve (A), (B) dhe (C);

(E) Informacionin mbi ciklin në mjedis, transportin (duke përfshirë 
edhe transportin në distance të largeta dhe depozitimin), trans-
formimin dhe fatin e mërkurit  dhe komponimeve të mërkurit në 
një gamë të ekosistemeve,

(F) Informacionin mbi tregtinë e mërkurit dhe komponimeve të 
mërkurit dhe produkteve me mërkur të shtuar; dhe

(G) Informacione dhe kërkime mbi disponueshmërinë teknike dhe 
ekonomike të produkteve dhe proceseve pa mërkur dhe për BAT / 
BEP për të reduktuar dhe monitoruar emetimet dhe shkarkimet e 
mërkurit dhe komponimeve të mërkurit.

2. Palët duhet, kur është e përshtatshme, të ndërtojnë mbi rrjetet 
ekzistuese të monitorimit dhe programeve kërkimore në ndër-
marrjen e aktiviteteve të identifikuara në paragrafin 1.



INSTITUCIONI APO ORGANIZATA

Emri i Institucionit/ 
organizatës:

UNIVERSITETI I TI-
RANËS, FAKULTETI I 
SHKENCAVE NATY-
RORE

Roli lidhur me kërkesat e Konventës:

- FSHN/UT ka bërë studime mbi monitorimin e niveleve të 
mërkurit në ajer nëpërmjet biomonitorimit

Kapaciteti institucional lidhur me kërkesat e Konventës:

- Laboratori që analizon mërkurin ka kapacitete analitike dhe 
njerëzore të një niveli të lartë, por nuk është i akredituar

Emri i Institucionit/ 
organizatës:

AGJENCIA KOM-
BËTARE E MJEDISIT

Roli lidhur me kërkesat e Konventës:

-  Monitorimi i gjendjes së mjedisit, analiza kimike të ndotësve, 
përfshirë metalet e rënda

Kapaciteti institucional lidhur me kërkesat e Konventës:

- Laboratori nuk është i akredituar për analizat e mërkurit
Emri i Institucionit/ 
organizatës:

MINISTRIA E MJE-
DISIT

Roli lidhur me kërkesat e Konventës:

Autoriteti kompetent për bashkëpunimin ndërkombëtar 

Pikë Fokale  e Konventës 
Kapaciteti institucional lidhur me kërkesat e Konventës:

Mangësitë në kapacitete që duhet të adresohen për plotësimin e detyrimeve të Kon-
ventës
Institucionet shkencore për qëllime kërkimore mund të kenë studime në këtë fushë, por 
mungon koordinimi dhe bashkëpunimi me autoritetet kompetente për t’i bërë publike 
të dhënat e tyre.

Nevojitet akreditimi i laboratorëve që kryejnë analizat kimike të mërkurit

Forcimi i koordinimit dhe përfshirja e institucioneve shkencore në projekte të monitor-
imit të mërkurit në mjedis është i domosdoshëm.



Neni 21 – Raportimi

Përmbledhje e dis-
pozitave relevante 
për Shqipërinë 

1. Çdo Palë do të raportojë Konferencës së Palëve, nëpërmjet 
Sekretariatit, mbi masat që ka marrë për të zbatuar dispozitat e 
kësaj Konventë dhe mbi efektivitetin e masave të tilla dhe sfidat e 
mundshme në arritjen e objektivave të Konventës.

2. Çdo Palë do të përfshijë në raportimin e saj informacionin siç 
kërkohet në nenet 3, 5, 7, 8 dhe 9 të kësaj Konventë.

3. Në mbledhjen e saj të parë Konferenca e Palëve do të vendosë 
për kohën dhe formatin e raportimit që duhet të ndiqet nga Palët, 
duke marrë parasysh dëshirën e koordinimit të raportimit me 
konventa të tjera për kimikatet dhe mbetjet.

INSTITUCIONI APO ORGANIZATA

Emri i Institucionit/ 
organizatës:

MINISTRIA E MJE-
DISIT

Roli lidhur me kërkesat e Konventës:

- Pikë Fokale për Konventën

Kapaciteti institucional lidhur me kërkesat e Konventës:
Mangësitë në kapacitete që duhet të adresohen për plotësimin e detyrimeve të Kon-
ventës


